
Ҳурматли депутатлар!
Азиз дўстлар!
Шу кунларда барчамиз ниҳояси- 

га етиб бораётган 2010 йилни якун- 
лаб, Ватанимиз мустақиллигининг 
20 йиллиги нишонланадиган янги
2011 йил остонасида турибмиз.

Тарихимизга кириб келаётган бу 
буюк марра м уносабати билан 
ўтган давр мобайнида ҳаётимиз си- 
фати, мамлакатимиз қиёфаси қан- 
дай ўзгариб бораётгани, қандай 
ютуқ ва натижаларга эришганимиз, 
ижтимоий йўналтирилган бозор 
иқгисодиётига асосланган очиқ де- 
мократик давлат ва фуқаролик жа- 
миятини барпо этиш йўлида қан- 
дай суръатлар билан ривожланиб 
бораётганимизни баҳолаш эҳтиёжи 
туғилмоқда.

Қисқача айтганда, биз ўз олди- 
мизга қўйган узоқ муддатли стра- 
тегик мақсадлар, яъни замонавий 
ривожланган демократик давлатлар 
қаторига кириш, иқтисодиётимиз- 
нинг барқарор ўсишини таъмин- 
лаш, ҳаёт сифатини яхшилаш ва 
жаҳон ҳамжамиятида муносиб ўрин 
эгаллаш борасидаги саъй-ҳаракат- 
ларимизга бугунги кун нуқтаи на- 
заридан холисона баҳо беришимиз 
табиийдир.

Маълумки, Ўзбекистон 1991 йили 
ўз мустақиллигини қўлга киритга- 
нидан сўнг умрини ўтаб бўлган му- 
стабид, маъмурий-буйруқбозлик, 
режали-тақсимот тизимидан воз 
кечиб, «ўзбек модели» деб ном ол- 
ган ўз тараққиёт йўлини танлаб 
олди.

Биз ишлаб чиққан ва бугунги кун- 
да ҳаётга татбиқ этаётган ушбу мо- 
делнинг маъно-мазмуни —  давлат 
қурилиши ва конституциявий ту- 
зумни тубдан ўзгартириш ва янги- 
лаш, иқтисодиётни мафкурадан 
холи этиш, унинг сиёсатдан устун- 
лигини таъминлаш , давлатнинг 
бош ислоҳотчи вазифасини бажа- 
риши, яъни ислоҳотлар ташаббус- 
кори бўлиши ва уларни мувофиқ- 
лаштириб бориши, қонун устувор- 
лигини таъминлаш, кучли ижтимо- 
ий сиёсат юритиш, ислоҳотларни 
босқичма-босқич ва изчил олиб бо- 
риш тамойилларига асосланадиган 
сиёсий, иқтисодий ва ижтимоий 
ислоҳотларни амалга оширишдан 
иборатдир.

Биз ислоҳотларни инқилобий 
усулда, яъни «шок терапияси» йўли 
билан амалга оширишдан онгли 
равишда воз кечиб, тадрижий та- 
раққиёт йўлини танлаб олганимиз 
туфайли халқимизни қандай оғир 
оқибатларга олиб келиши мумкин 
бўлган иқтисодий ва ижтимоий 
тўфонлардан асраб қолишга му- 
ваффақ бўлганимизни бугун ҳаёт- 
нинг ўзи тасдиқлаб бермоқда.

Изчил юқори ўсиш суръатлари, 
юртимизда барпо этилган банк-мо- 
лия ти зи м и н и н г барқарор ва 
ишончли фаолият юритиши, иқти- 
содиётда амалга оширилаётган ян- 
гиланиш ва ўзгаришлар, умуман, 
м амлакатим изни м одернизация 
қилиш йўлидаги дадил қадамлари- 
миз дунё жамоатчилиги, шунингдек. 
Халқаро вапюта жамғармаси, Жа- 
ҳон банки, Осиё тараққиёт банки 
сингари нуфузли халқаро молия 
ташкилотлари томонидан эътироф 
этилмокда.

Ҳақиқатан ҳам, қарийб йигирма 
йиллик мустақил тараққиётимиз 
мобайнида Узбекистонда ялпи ички 
маҳсулотнинг ўсиши 3,5 баробар- 
ни, аҳоли жон бошига ҳисоблаган- 
да эса 2.5 баробарни, аҳолининг 
реал даромадлари 3,8 баробарни 
ташкил этгани эътиборга сазовор- 
дир. Айниқса. ижтимоий-гуманитар 
соҳада эриш илган марралар —  
аҳолини ижтимоий ҳимоя қилиш 
учун йўналтирилган давлат харажат- 
ларининг 5 баробар кўпайгани, тур- 
муш даражасининг сезиларли ра- 
вишда яхшилангани ва бунинг на-

тижасида оналар ўлими 2 баробар- 
дан кўпроқ, болалар ўлими 3 баро- 
бар камайгани, одамларнинг ўрта- 
ча умр кўриши 67 ёшдан 73 ёшга, 
жумладан, аёлларнинг ўртача умр 
кўриши 75 ёшга етганини мамну- 
ният билан таъкидласак арзийди, 
деб ўйлайман.

2008-2010 йилларда, яъни дунё- 
нинг аксарият мамлакатларида 
иқтисодий ўсиш суръатлари сези- 
ларли равишда тушиб кетган, иш- 
лаб чиқариш пасайган бир вақтда 
Ўзбекистонда ялпи ички маҳсулот- 
нинг ўсиш суръатлари 2008 йилда 
9 фоизни, 2009 йилда 8,1 фоизни 
таш кил этгани, 2010 йилда бу 
кўрсаткич 8,5 фоизга етиши кути- 
лаётгани, келгуси 2011 йилда эса 
8,3 фоиз даражасида бўлиши бел- 
гилаб берилаётгани кўпгина халқ- 
аро тузилмалар, эксперт ва мута- 
хассисларда катта қизиқиш уйғот- 
моқда.

Дунёда, айниқса ривожланган 
мамлакатларда давлатнинг ташқи 
қарзлари кўпайиб бораётгани жид- 
дий хавотир туғдираётган бир пайт- 
да Ўзбекистоннинг ташқи қарзи 
ялпи ички маҳсулотнинг 10 фоизи- 
дан ошмайди, давлат бюджети эса 
сўнгги беш йилда профицит билан 
бажарилмокда.

Албатта, мамлакатимиз қўлга ки- 
ритаётган бундай улкан ютуқлар 
рўйхатини яна давом эттириш мум- 
кин.

Маълумки, собиқ тузум даврида 
республикам изнинг иқтисодиёти 
бир томонлама ривожланган, фақат 
хомашё етиштиришга йўналтирил- 
ган бўлиб, машъум салбий оқибат- 
ларга олиб келган пахта яккаҳоким- 
лиги авжига чиққан эди. Ўзбекис- 
тон ўзининг қолоқ ишлаб чиқариш 
ва социал инфратузилмаси билан 
собиқ иттифокда жон бошига ис- 
теъмол даражаси бўйича энг паст 
ўринда турарди. Мустақил ривож- 
ланиш йилларида - -  тарихан қисқа 
бир даврда юртимиз янги ва ул- 
кан марраларни қўлга киритди, бу- 
нинг натижасида мамлакатимиз- 
нинг қиёфаси бутунлай ўзгариб, 
жаҳон ҳамжамиятидаги ўрни ва ну- 
фузи юксалиб бормокда.

Айни пайтда барчам из бир 
ҳақиқатни ўзимизга аниқ тасаввур 
этишимизни истардим. Яъни, эри- 
шилган бундай марралар —  барқа- 
рор ривожланиб бораётган иқтисо- 
диётга асосланган, очиқ демокра- 
тик ҳуқуқий давлат қуриш, инсон, 
унинг манфаатлари, ҳуқуқ ва эркин- 
ликлари сўзда эмас, амалда олий 
қадрият даражасига кўтарилган, 
жаҳон м иқёсида о б р ў-эъ ти б о р  
қозонган жамият барпо этиш бо- 
расида биз ўз олдимизга қўйган 
юксак мақсадга қаратилган узоқ ва 
мураккаб йўлнинг бир қисми, хо- 
лос.

Бу йўлда биз дуч келишимиз мум- 
кин бўлган шундай бир хавф бор- 
ки, у ҳам бўлса, авваламбор эри- 
шилган ютуқларга маҳлиё бўлиб, 
хотиржамлик кайфиятига берилиш, 
реал воқеликдан узилиб қолиш хав- 
фидир. Бу эса мамлакатимиз та- 
раққиётининг самарадорлиги ва 
истиқболига салбий таъсир кўрса- 
тиши мумкин.

Жаҳон миқёсида глобаллашув ва 
рақобат тобора кучайиб бораётган 
бугуиги замонда биз дунёда юз бе- 
раётган туб ўзгаришлар жараёни- 
да эгаллаб турган ўрнимизни хо- 
лисона ва танқидий баҳолашимиз, 
тобора ошиб бораётган ҳаёт талаб- 
ларига жавоб беришимиз, кечаёт- 
ган давр билан ҳамқадам бўлиши- 
миз шарт.

Маълумки, ҳаёт ҳеч қачон бир жой- 
да тўхтаб турмайди. Шу боис ав- 
валдм бор рўй бериш и мумкин 
бўлган турли фалокатлар, жаҳон 
иқтисодиётининг юксалиши ва ин- 
қирозини олдиндан кўриш имкони- 
ни берадиган, ҳар томонлама чу-

қур ўйланган, аниқ мақсад ва усту- 
вор йўналишларни ўз ичига олган 
тараққиёт дастури ва уни амалга 
ошириш стратегиясига эга бўлган 
мамлакат ва халқ пировард нати- 
жада муваффақиятга эришади.

Ш у муносабат билан алоҳида таъ- 
кидлаб айтмоқчиманки, мустақил 
тараққиётимизнинг ўтган даврида 
амалга оширган ишларимизни сар- 
ҳисоб  қилар эканм из, уларни 
ҳаққоний баҳолаш ва ислоҳотлар 
дастурига маълум ўзгартишлар ки- 
ритиш билан бирга, биринчи нав- 
батда эртанги кун талабларидан 
келиб чиққан ҳолда, мамлакатимиз- 
ни ислоҳ этиш ва модернизация 
қилиш йўлидаги изчил ҳаракатла- 
римизни кучайтиришимиз, уларни 
янги, янада юқори босқичга кўта- 
ришимиз даркор.

Ш у маънода, 1992 йил декабрь 
ойида қабул қилинган, мамлакати- 
мизнинг демократик тараққиётини 
таъминлаш ва фуқаролик жамияти- 
ни ш а кл л а н ти р и ш н и н г а со си й  
принципларини белгилаб берган 
Конституциямизнинг қоида ва нор- 
маларига таяниш алоҳида аҳамият 
касб этади. Бу борадаги ишлари- 
миз 2001 йилдан 2010 йилгача 
бўлган кейинги 10 йил давомида 
янада фаоллашиб, кўлами ва миқ- 
ёси тобора кенгайиб бормоқда.

Натижада бугунги кунга келиб биз 
ўз олдимизга қўйган асосий мақ- 
садимизга эриш дик, деб айтиш 
учун барча асосларимиз бор.

Бунинг тасдиғини мамлакатимиз- 
ни ислоҳ этиш ва демократлашти- 
риш жараёни ҳеч қачон ортга қайт- 
майдиган, қатъий ва изчил тус ол- 
гани, одамларимиз ўзгариб, улар- 
нинг сиёсий ва фуқаролик фаолли- 
ги ошаётгани, онгу тафаккури юк- 
салиб, ён-атрофда бўлаётган бар- 
ча воқеа-ҳодисаларга дахлдорлик 
туйғуси, эртанги кунга ишончи ор- 
тиб бораётгани мисолида кўриш, 
англаш қийин эмас.

Юртдошларимизнинг, бутун жа- 
миятимизнинг ҳаётидаги ана шун- 
дай ўзгариш ва янгиланишлар, ўз 
моҳият эътиборига кўра, бугунги 
кунда мамлакатимизнинг тараққи- 
ёт ва фаровонлик йўлидан дадил 
ривожланиб боришини таъминла- 
ётган ҳал қилувчи кучга айланмоқ- 
да.

Мустақиллик йилларида босиб 
ўтган йўлимиз ва тўплаган тажри- 
бамизни холисона баҳолаш, қўлга 
киритган юксак марраларимизни 
таҳлил этиш мамлакатимизни тад- 
рижий ва босқичма-босқич ривож- 
лантириш бўйича биз танлаган мо- 
делнинг нақадар тўғри эканини ва 
шу йўлдан бундан буён ҳам оғиш- 
май қатъият билан боришимиз за- 
рурлигини яққол кўрсатмоқда.

Шундан келиб чиққан ҳолда, қуйи- 
даги йўналиш ларни демократик 
ўзгаришларни янада чуқурлашти- 
ришнинг энг муҳим устувор вази- 
фалари сифатида белгилаш зарур, 
деб ўйлайман.

I. ДАВЛАТ ҲОКИМИЯТИ ВА 
БОШКДРУВИНИ 

ДЕМОКРАТЛАШТИРИШ

Маълумки, ўтган давр мобайнида 
мамлакатимизда давлат ҳокимияти 
ва бошқарувини демократлашти- 
риш соҳасида амалга оширилган 
ислоҳотлар ўта муҳим бир мақсад- 
га, яъни ҳокимиятлар бўлиниши 
конституциявий принципини ҳаёт- 
га изчил татбиқ этиш, ҳокимият- 
лар ўртасида ўзаро тийиб туриш 
ва манфаатлар мувозанатининг са- 
марали тизимини шакллантириш, 
марказда ва жойларда қонун чиқа- 
рувчи ва вакиллик ҳокимиятининг 
ваколатлари ҳамда назорат вази- 
фаларининг ролини кучайтириш, 
суд тизимини либераллаштириш ва 
унинг мустақиллигини таъминлаш

бўйича ғоят долзарб чора-тадбир- 
ларни кўришга қаратилган эди.

Бу жараёнда марказий ижро этув- 
чи ҳокимиятнинг бошқарув тузил- 
малари ва маъмурий органларнинг 
вазифаларини ўзгартиришга, улар- 
нинг бошқариш, тартибга солиш ва 
тақсимлаш борасидаги ваколатла- 
рини, хўжалик тузилмалари фаолия- 
тига бевосита аралашувини кескин 
қисқартиришга катта эътибор бе- 
рилди. Бошқача айтганда, уларнинг 
ваколатларини  б о зо р  там о- 
йилларига мувофиқлаштириш ва 
пировард натижада давлатнинг 
иқтисодиётни бошқаришдаги ро- 
лини жиддий камайтириш кўзда 
тутилган эди.

Бошқарув соҳасини марказлаш- 
тиришни чеклаш, бу борадаги ва- 
зиф аларнинг бир қисмини рес- 
публика даражасидан вилоят, туман 
ва шаҳар миқёсига ўтказиш, Ўз- 
бекистонда маҳаллий ўзини ўзи 
бошқаришнинг ноёб шакли бўлган 
маҳалла тизимини шакллантириш 
масалаларига катта аҳамият қара- 
тилди.

Икки палатали миллий парламен- 
тимизни ташкил этиш масаласи бў- 
йича 2002 йил 27 январда ўтка- 
зилган референдум якунлари ва шу 
асосда «Реф ерендум якунлари 
ҳамда давлат ҳокимияти ташкил 
этилишининг асосий принциплари 
тў ғр и си д а » ги  ко н сти туц и яви й  
қонуннинг қабул қилиниши қонун 
чиқарувчи ҳокимиятни тубдан ислоҳ 
қилишнинг асосларини белгилаб 
берди.

Бундан кўзланган асосий мақсад- 
лар парламент томонидан ўз вако- 
латларини амалга ошириш жараё- 
нида ўзаро тийиб туриш ва ман- 
ф аатлар м увозанати тизим ини 
шакллантириш, қонун ижодкорли- 
гининг сифатини жиддий равишда 
ошириш, умумдавлат ва ҳудудий 
манфаатларнинг мутаносиблигига 
эришишдан иборат эди. Бу бора- 
да таркиб жиҳатидан асосан халқ 
депутатлари маҳаллий Кенгашлари 
вакилларидан ташкил топган юқори 
палата —  Сенатнинг ҳудудлар ман- 
фаатларини ифода этиши, қуйи - -  
Қонунчилик палатаси эса ўз фао- 
лиятини доим ий проф ессионал 
асосда амалга ошириши ҳисобга 
олинганини айтиб ўтиш лозим.

Таъкидлаш керакки, миллий пар- 
ламентимизнинг ривожланишида 
янги парламент ва унинг ҳар бир 
палатасининг мақоми, ваколатлари 
ва фаолият механизмлари аниқ бел- 
гилаб берилган «Ўзбекистон Рес- 
пуб л икаси  Олий М а ж л и си н и н г 
Қонунчилик палатаси тўғрисида»ги 
ва «Ўзбекистон Республикаси Олий 
Мажлисининг Сенати тўғрисида»ги 
конституциявий қонунларнинг 2003 
йилда қабул қилиниши алоҳида 
аҳамият касб этди.

2007 йилда Ўзбекистон Респуб- 
ликаси Конституциясидан мамлакат 
Президенти бир вақтнинг ўзида 
ижро этувчи ҳокимият бошлиғи эка- 
нини белгилайдиган норманинг чи- 
қарилиши ушбу даврдаги муҳим 
сиёсий-ҳуқуқий воқеалардан бири 
бўлди. Бугунги кунда Конституция- 
мизнинг 89-моддасида «Ўзбекистон 
Республикасининг Президенти дав- 
лат бошлиғидир ва давлат ҳокимия- 
ти о р га н л а р и н и н г квлиш илган  
ҳолда фаолият юритишини ҳамда 
ҳамкорлигини таъминлайди» деган 
қоида белгилаб қўйилган.

Илгари Ўзбекистон Республика- 
си Президенти эгаллаб турган Ва- 
зирлар Маҳкамаси раиси лаво- 
зимининг тугатилиши ҳам либе- 
раллаш тириш  ва дем ократлаш - 
тириш йўлида муҳим қадам бўл- 
ди. Қабул қилинган қонуиларга му- 
вофиқ эндиликда Бош вазир на- 
фақат Вазирлар Маҳкамаси фао- 
лийтини ташкил этади, балки унга 
раҳбарлик қилади ва унинг иши 
самарадорлиги учуи шахсаи жавоб

б е р а д и , В а зи р л а р  М аҳкам аси 
м аж лисларига раислик қилади, 
ҳукумат ҳужжатларини имзолайди, 
давлат ва хўжалик бошқаруви ма- 
салалари юзасидаи қарорлар қа- 
бул қилади. Ҳозирги пайтда мам- 
лакатимиз аҳолисинииг сиёсий-ҳу- 
қуқий мадаиияти ва ижтимоий онг 
даражасининг ўсиб бориши, жа- 
миятии демократлаштириш ва ли- 
бераллаштириш жараёиларинииг 
жадал ривожланиши, юртимизда 
кўппартиявийлик тизимининг то- 
бора м устаҳкам ланиш и давлат 
ҳ о ки м и я ти н и н г учта суб ъ е кти , 
яъни давлат бошлиғи бўлган Пре- 
зидент, қонун чиқарувчи ва ижро 
этувчи ҳокимиятлар ўртасидаги 
ваколатларнинг янада мутаносиб 
тақсимланишиии таъминлаш учун 
зарур ш арт-ш ароитларни юзага 
келтирмоқда.

Ш ундаи келиб чиққан ҳолда, 
Ўзбекистон Республикаси Консти- 
туциясининг 98-моддасини қуйида- 
ги таҳрирда баён этиш таклиф 
қилинади;

«Ўзбекистон Республикаси Вазир- 
лар Маҳкамаси ижро этувчи ҳоки- 
миятни амалга оширади. Ўзбекис- 
тон Республикаси Вазирлар Маҳка- 
маси Ўзбекистон Республикаси Бош 
вазири, унинг ўринбосарлари, ва- 
зирлар, давлат қўмиталарииинг ра- 
исларидан иборат. Қорақалпоғис- 
тон Республикаси ҳукуматининг 
бошлиғи Вазирлар Маҳкамаси тар- 
кибига ўз лавозими бўйича кира- 
ди.

Вазирлар Маҳкамаси иқтисодиёт- 
иинг, ижтимоий ва маънавий соҳа- 
иинг самарали фаолиятига раҳбар- 
ликни, Ўзбекистон Республикаси 
қонунлари, Олий Мажлис қарорла- 
ри, Ўзбекистон Республикаси Пре- 
зидентииинг фармоилари, қарорла- 
ри ва фармойишлари ижросини 
таъминлайди. Вазирлар Маҳкама- 
си амалдаги қонуи ҳужжатларига 
мувофиқ Ўзбекистои Республикаси- 
нинг бутун ҳудудидаги барча орган- 
лар, корхоиалар, муассасалар, таш- 
килотлар, мансабдор шахслар ва 
фуқаролар томоиидаи бажарилиши 
м аж бурий бўлгаи қарорлар ва 
фармойишлар чиқаради.

Ўзбекистои Республикаси Бош 
ва зи р и  В азирл а р  М аҳкам аси 
фаолиятини ташкил этади ва унга 
раҳбарлик қилади, уиииг самара- 
ли ишлаши учуи шахсаи жавобгар 
бўлади, Вазирлар Маҳкамасининг 
м аж лисларига раислик қилади, 
^иинг қарорларини им золайди, 
Узбекистон Республикаси Прези- 
дентининг топш ириғига  биноан 
халқаро муносабатларда Ўзбекис- 
тон Республикаси Вазирлар Маҳ- 
кам аси ном идан иш кўради , 
Ўзбекистои Республикаси қонунла- 
рида, Ўзбекистон Республикаси 
Президвитииинг фармонлари, қа- 
рорлари ва фармойишларида на- 
зарда тутилгаи бошқа вазифалар- 
ии бажаради.

Вазирлар Маҳкамаси ўз фаолия- 
тида Ўзбекистон Республикаси Пре- 
зиденти ва Ўзбекистои Республи- 
каси Олий Мажлиси олдида жавоб- 
гардир.

Вазирлар Маҳкамаси янги сайлан- 
ган Олий Мажлис олдида ўз вако- 
латларини зиммасидаи соқит қила- 
ди.

Вазирлар Маҳкамасининг фаолия- 
тини ташкил этиш тартиби еа ва- 
колат доираси қонун билан белги* 
ланади.

Ўэбекистон Республикаси Бош 
вазири иомэоди Ўзбекистои Рес- 
публикаси Олий Машлисининг 
Қонуичилик палатасигв сайлов^ 
ларда энг кўп депутатлик ўрни-* 
ни олган сиёсий партия ёки тенг 
микдордаги депутатлик ўринла- 
рини қўлга киритган бир неча 
сиёсий партиялар томонидан  
таклиф этиладир

Ўзбекистон Республикаси Пре-

эиденти такдим этилган Бош 
вазир лавозим ига  ном зодни  
кўриб чиққанидан кейин ўн кун 
муддат ичида уни Ўзбекистон 
Республикаси Олий М ажлиси 
палаталарининг кўриб чиқиши ва 
тасдиқлаши учун таклиф этади.

Бош вазир номзоди унинг учун 
тегишлича Ўзбекистон Респуб- 
ликаси Олий Мажлиси Қонунчи- 
лик палатаси депутатлари ва 
Сенати аъзолари умумий сони- 
нинг ярмидан кўпи томонидан 
овоз берилган такдирда тасдиқ- 
ланган қисобланади.

Ўзбекистон Республикаси Ва- 
зирлар Маққамасининг аъзола- 
ри Бош ваэир такдимига биноан 
Ўзбекистон Республикаси Пре- 
зиденти томонидан тасдиқлана- 
ди-

Ўзбекистон Республикаси Бош 
вазири ва Ўзбекистон Республи- 
каси Олий Мажлиси Қонунчилик 
палатаси ўртасида зиддиятлар 
доимий тус олган қолда Қонун- 
чилик палатаси депутатлари  
умумий сонининг камида учдан 
бир кисми томонидан Ўзбекис- 
тон Республикаси Президенти 
номига расман киритилган так- 
лиф бўйича Ўзбекистон Респуб- 
ликаси Олий Мажлиси палатала- 
рининг кўшма мажлиси муқока- 
масига Бош вазирга нисбатан 
ишончсизлик вотуми билдириш  
қақидаги масала киритилади.

Бош вазирга нисбатан ишонч- 
сизлик вотуми тегишлича Ўзбе- 
кистон Республикаси Олий Маж- 
лиси Қонунчилик палатаси депу- 
татлари ва Сенати аъзолари  
умумий сонининг камида учдан 
икки қисми овоз берган такдир- 
да қабул килинган хисобланади.

Бундай қолатда Ўзбекистон  
Республикаси Президенти Ўзбе- 
кистон Республикаси Бош вази- 
рини лавозимидан озод этиш  
бўйича қарор қэбул қилади. Бун- 
да Ўзбекистон Республикаси Ва- 
зирлар М ақкамасининг бутун 
таркиби Бош вазир билан бирга 
истеъфога чиқади.

Я нги Бош вазир  ном зоди  
Ўзбекистон Республикаси Пре- 
зиденти томонидан Ўзбекистон 
Республикаси Олий М ажлиси- 
нинг Қонунчилик палатасидаги 
барча сиёсий партиялар фрак- 
циялари билан тегишли масла- 
қатлаш увлар ўтказилганидан  
сўнг Ўзбекистон Республикаси 
Олий Мажлисининг палаталари- 
га кўриб чикиш ва тасдиқпашга 
такдим килиш учун таклиф эти- 
лади.

Олий Мажлис томонидан Бош 
вазир лавозимига номэод икки 
марта рад этилган такдирда  
Ўзбекистон Республикаси Пре- 
зиденти Бош ваэир ваэифасини 
баж арувчини тайинлайд и  ва 
Ўзбекистон Республикаси Олий 
Мажлисини тарқатиб юборадим.

Ўзбекистон Республикаси Консти- 
туциясинииг 98*моддасига кирити- 
лаётган уш бу ўзгартиш ларнинг 
мазмун-моҳияти шундан иборатки, 
уларга кура, Бош вазир лавозими- 
га номзод кўрсатиш ва уни тас- 
диқлаш нинг янада дем ократик 
принциплариии иф одалайдиган 
янги тартиби ўрнатилмокда. Ш у- 
нингдек, Конституцияга киритила- 
ётган бу ўзгартиш ларга биноан 
Ўзбекистон Республикаси Олий 
Мажлисига Бош вазирга иисбатаи 
ишончсизлик вотумини билдириш 
ҳуқуқи берилмоқда. Айии вақтда 
Ўзбекистон Республикаси Вазир- 
лар Маҳкамаси ваколатига тааллуқ- 
ли масалалар юзасидан қарорлар 
қабул қилиш ҳуқуқи Ўзбекистон 
Республикаси Президентининг ва* 
колатлари доирасидан чиқарил- 
моқда.

(Д аасти т к и т м  бвтдл)

РИВОЖЛАНТИРИШ КОНЦЕПЦИЯСИ
Узбекистон Республикаси Президенти Ислом Каримовнинг Узбекистон Реснубликаси 
Олий Мажлиси Қонунчилик налатаси ва Сенатининг қўшма мажлисидаги маърузаси

(Давоми. Бошланиши 
биринчи бвтда)

Таклиф этилаётган яна бир муҳим 
ўзгартиш Ўзбекистон Республикаси 
Конституциясининг 96-моддасига таал- 
луқлидир.

Мамлакат Президенти турли сабаб- 
ларга кура ўз вазифасини бажара ол- 
майдиган вазият юзага келган такдир- 
да ноаникликка, ушбу моддани тур- 
лича талқин этишга йўл куймаслик мақ- 
садида унинг янги таҳририни қуйида- 
ги мазмунда баён этиш таклиф қили- 
нади:

«Мамлакатнинг амалдаги Президен- 
ти ўз вазифаларини бажара олмайди- 
ган ҳолатларда унинг вазифа ва вако- 
латлари вақтинча Ўзбекистон Респуб- 
ликаси Олий Мажлиси Сенати Раиси- 
нинг зиммасига юклатилади, бунда уч 
ой муддат ичида, «Ўзбекистон Респуб- 
ликаси Президенти сайлови тўғриси- 
да»ги Қонунга тўлиқ мувофиқ ҳолда 
мамлакат Президенти сайлови ўткази- 
лади».

Ўзбекистон Республикаси Конс- 
титуциясининг 98-моддасига зикр 
этилган тузатишларни киритиш та^спиф 
этилаётгани муносабати билан Ўзбе- 
кистон Республикаси Конституцияси- 
нинг 78- ва 93-моддаларига ҳам те- 
гишли ўзгартишлар киритиш зарурати 
туғилади.

Жумладан, Конституциянинг 78-мод- 
даси 15-бандини «шунингдек, мамла- 
кат ижтимоий-иқтисодий ривожлани- 
шининг долзарб масалалари юзасидан 
Бош вазирнинг ҳисоботларини эши- 
тиш ва муҳокама қилиш» деган сўзлар 
билан тўлдириш керак.

93-модданинг 15-бандига «вилоятлар 
ҳокимларини ҳамда Тошкент шаҳар 
ҳокимини қонунга мувофиқ тайинлай- 
ди ҳэмда лавозимидан озод этади» де- 
ган сўзлардан олдин «Ўзбекистон Рес- 
публикаси Бош вазирининг тақцимига 
биноан ...» деган сўзларни киритиш 
мақсадга мувофиқдир.

9^3-модданинг 8-бандидан «ижро 
эгувчи ҳокимият девонини тузади ва 
унга раҳбарлик қилади» деган сўз- 
ларни чиқариш тавсия этилади.

93-модданинг 16-бандини «...Ўзбе- 
кистон Республикаси Вазирлар Маҳ- 
камаси мажлисларида раислик қилиш- 
га ҳақли» деган сўзлар билан тўлди- 
риш лозим.

Шунингдек, 93-модданинг 12-банди- 
дан «Ўзбекистон Республикаси Бош 
прокурори» деган сўзлардан кейин 
«унинг ўринбосарлари» деган сўзлар- 
ни чиқариш ва уларнинг ўрнига «Ҳисоб 
палатаси раисини» деган сўзларни ки- 
ритиш ва ундан сўнг матн бўйича «та- 
йинлайди ва уларни лавозимидан озод 
қилади, кейинчалик бу масалаларни 
Ўзбекистон Республикаси Олий Маж- 
лисининг Сенати тасдиғига киритади» 
деган тарзда баён этиш керак.

Ҳурматли мажлис иштирокчилари!
Биз ҳаммамиз шуни аниқ англаб 

олишимиз зарурки, сайловларда ютиб 
чиққан сиёсий партия такдим этган 
Бош вазир номзодининг Парламент то- 
монидан кўриб чиқилиши ва тасдиқ- 
ланиши ҳақидаги конституциявий тар- 
тибнинг белгиланиши, ҳукуматга нис- 
батан ишончсизлик вотуми институти- 
нинг жорий этилиши ва сиёсий тизим- 
ни модернизация қилиш жараёнида 
амалга оширилиши лозим бўладиган 
бошқа қатор чора-тадбирлар ўз маз- 
мун-моҳияти билан мамлакатимизни 
ислоҳ этиш ва демократлаштиришнинг 
янги босқичини бошлаб беради.

Айни вақтда шуни унутмаслигимиз 
керакки, мазкур ислоҳотларнинг му- 
ваффақияти, авваламбор, мамлакати- 
мизни йнада демократлаштириш ва ли- 
бвраллаштириш йўлидаги саъй-ҳара- 
катларимиз суръатига, фукэроларимиз- 
нинг ижтимоий-сиёсий фаоллигига, 
улариинг сиёсий ва ҳуқуқий мадания- 
тининг юксаклигига ва ўз-ўзидан аён- 
ки, биринчи навбатда сиёсий партия- 
ларнинг етуклик даражасига, уларнинг 
Ўзбвкистонимиз такдири ва келажаги- 
га дахлдор бундай улкан масъулиятли 
ваколатларни ўз зиммасига олишга 
кэй даражада тайёр эканига бевосита 
боғликдир.

II. СУД-ХУКУҚТИЗИМИНИ
ислоқ этиш

Қэдрли дўстлар!
Мамлакатимизни демократик янги- 

лашнинг бугунги босқиноаги энг му- 
ҳим йўналишларидан бири бу —  қонун 
устуворлиги ва қонунийликни мустаҳ- 
камлаш, шахс ҳуқуқи ва манфаатлари* 
ни ишончли ҳимоя қилишга қаратил- 
ган суд-ҳуқуқ тизимини изчил демок- 
ратлаштириш ва либераллаштиришдаи 
иборатдир. Бир сўз билан айтганда, 
юртимизда ҳуқуқий давлат асослари- 
ни янада такомиллаштириш ва аҳоли- 
нинг ҳуқуқий оиги ва маданиятини юк-

салтириш биз учун ҳал қилувчи вази- 
фа бўлиб қолмоқда.

Айнан шунинг учун ҳам биз мус- 
тақилликнинг дастлабки йилларидан 
бошлаб ислоҳотларнинг мазкур 
йўналишига алоҳида эътибор қаратга- 
нимиз бежиз эмас. Ана шундай ёнда- 
шув туфайли бу борадаги ишларнинг 
кўлами, миқёси ва самарадорлиги кей- 
инги ўн йилликда ниҳоятда кенгайиб, 
янги босқичга кўтарилганини кўп-кўп 
мисолларда кўриш мумкин.

Аввало, суд ҳокимиятини босқичма- 
босқич мустаҳкамлаб бориш, суднинг 
мустақиллигини таъминлаш, уни собиқ 
тузумда бўлгани каби қатағон қуроли 
ва жазолаш идораси сифатидаги орган 
эмас, балки инсон ва фуқаро ҳуқуқ ва 
эркинликларини ишончли ҳимоя ва 
муҳофаза этишга хизмат қиладиган том 
маънодаги мустақил давлат институ- 
тига айлантиришга қаратилган кенг 
кўламли ташкилий-ҳуқуқий чора-тад- 
бирлар амалга оширилди.

Ҳокимиятлар бўлинишига оид коис- 
титуциявий принципни изчил амалга 
ошириш мақсадида «Судлар тўғриси- 
да»ги Қонун яиги таҳрирда қабул 
қилииди, шунингдек, бу даврда жи- 
иоят-процессуал, фуқаролик-процес- 
суал қонунчилигига тегишли ўзгартиш 
ва қўшимчалар киритилди. Бу эса ўз 
навбатида суд тизимини ижро 
этувчи хокимият органлари назо- 
рати ва таъсиридан чикэриш им- 
конини берганини алохида таъкид- 
лаш лозим.

Айни пайтда судьялик лавозимига 
номзодларни тақдим этиш, судьялар- 
иинг ваколатини тўхтатиш ва муддати- 
дан олдин тугатиш, уларга нисбатан 
интизомий иш юритувни қўзғатиш ва- 
зифалари Адлия вазирлиги ваколати- 
дан чиқарилгани ҳам бу борада муҳим 
қадам бўлди.

Бундаи ташқари, судлар фаолияти- 
ни ташкилий жиҳатдан таъминлаш, ху- 
сусан, судтизими учун кадрлар маса- 
лалари билаи шуғуллаииш вазифаси 
махсус орган —  Ўзбекистои Респуб- 
ликаси Президеити ҳузуридаги Судья- 
ларии танлаш ва лавозимларга тавсия 
этиш бўйича олий малака комиссия- 
сига юклатилгаиини қайд этиш лозим.

Шулар қаторида Ўзбекистон Респуб- 
ликаси Адлия вазирлиги ҳузурида мах- 
сус ваколатли тузилма —  Суд қарор- 
лариии ижро этиш, судлар фаолияти- 
ни моддий-техник ва молиявий таъ- 
минлаш департамеити ташкил этилди. 
Бу эса судларнинг уларга хос бўлма- 
ган вазифалардаи сезиларли даража- 
да халос бўлиши ва бутун диққат-эъти- 
борини ўзларининг асосий бурчи 
бўлмиш одил судловни амалга оши- 
риш учуи қаратиш имкоиини берди.

Умумий юрисдикция судлари ихти- 
сослаштирилиб, фуқаролик ва жиноят 
ишлари бўйича судлар ташкил этил- 
ди, Бу ўз навбатида уларнинг жииоят 
ва фуқаролик ишларини малакали 
асосда кўриб чиқиш, иисон ҳуқуқ ва 
эркинликларини тўла ва ҳар томоила- 
ма ҳимоя қилиш бўйича фаолияти са- 
марадорлигиии оширишга хизмат қил- 
мокда.

Ф уқароларнинг суд оркали  
химояланиш кафолатлари жиддий 
тарзда кучайтирилди, ушбу кафо- 
латдан фойдаланиш имкониятлари- 
ни янада кенгайтиришни таъмин- 
лаш бўйича катта кўламдаги чора- 
тадбирлар амалга оширилди.

Айиаи ушбу даврда кассация инстан- 
цияси ислоҳ қилиниб, суд ишлариии 
қайта кўришнинг апелляция тартиби 
жорий этилгани ҳам муҳим янгилик 
бўлди, Мазкур ўзгаришларга мувофиқ 
эндиликда апелляция инстанцияси 
ишни янгитдан кўриб чиқишга 
юбормасдан, уни ўзи тўла қажмда 
кўриб чикиши мумкин.

Бугунги куида фуқаролар қонуиий 
кучга кирган биринчи иистаиция суд 
қароридан норози бўлган такдирда, ўз 
ҳуқуқ ва қонуний манфаатларини кас- 
сация инстанциясида, ўз адвокати иш- 
тирокида бевосита ҳимоя қилиш им- 
конига эга бўлишди. Шу тариқа фуқа- 
роларнииг биринчи инстаиция судла- 
рикинг кдрорларига нисбатан шико- 
ятларини яширии, ёпиқ тарзда кўриб 
чиқиш тартиби батамом тугатилгаиини 
таъкидлаш лозим. Амалга оширилгаи 
ўзгаришлар таҳлили шуни кўрсатади- 
ки. жорий этилган янгиликлар бирии- 
чи инстанция судлари томонидан йўл 
қўйилгаи хатоларни ўз вақтида туза- 
тиш, суд фаолиятида сансалорликка 
йўл қўймасликнииг муҳим кафолатига 
айланди.

Шу борада қуйидаги рақамларга 
эътиборингизни қаратмоқчиман, Агар 
2000 йилда суд хатоларииинг деярли 
ярми иазорат тартибида тузатияган 
бўлса, 2009 йил якуиларига кўра, буи- 
дай ҳолатларнинг 85 фоиздан ортиғи 
апвлляция ва кассация гартибид*^ бар- 
тараф этилган.

Хозирги вактда мамлакатимизда 
прокурор ва адвокатнинг тенгли- 
гини, жиноят ва фуқаролик ишла- 
ри бўйича суд фаолиятининг бар- 
ча боскичларида ўзаро тортишув 
бўлишини таъминлашга, одил суд- 
ловнинг сифати ва тезкорлигини 
оширишга қдратилган кенг кўлам- 
ли чора-тадбирлар изчил амалга 
оширилмокда.

Айниқса, 2008 йилда «Адвокатура 
институти такомиллаш тирилиш и 
муносабати билаи Ўзбекистои Респуб- 
ликасинииг айрим қонуи ҳужжатлари- 
га ўзгартиш ва қўшимчалар киритиш 
тўғрисида»ги Қоиуииииг қабул қили- 
ниши бу борада ғоят муҳим аҳамият 
касб этди. Шу асосда амалдаги қонуи- 
чилигимизга суд-ҳуқуқ тизимиии ли- 
бераллаштириш, инсон ҳуқуқлари 
ҳимоясиии таъминлаш жараёиииинг 
эиг муҳим таркибий қисми бўлган ад- 
вокатура мустақиллигини янада мус- 
таҳкамлашга қаратилгаи бир қатор 
ўзгартиш ва қўшимчалар киритилди.

Ушбу қоиуига мувофиқ ҳимоячига 
жиноят ишини юритишга масъул 
бўлгаи давлат органлари ва маисаб- 
дор шахслардан мутлақо мустақил ра- 
вишда жиноят иши процессинииг ҳар 
қандай босқичида малакали юридик 
ёрдам кўрсатиш ҳуқуқи берилгани 
эътиборга сазовордир.

Шу билаи бирга, ҳимоячииииг кўри- 
лаётган ишда иштирок этиш учун 
ҳуқуқии муҳофаза қилувчи оргаилар- 
даи ўзига ижозат берилгаии туғриси- 
да ёзма равишдаги тасдиқловчи ҳуж- 
жат ва шуниигдек, ўз ҳимоясидаги 
шахс билан учрашиш учун рухсат олиш 
мажбуриятиии белгилайдигаи норма- 
лар жииоят-процессуал қонунчилиги- 
дан чиқарилди. Эндилиқда булариииг 
барчаси учун —  шунга эътибор берииг- 
лар —  адвокатлик гувоҳномаси ва ад- 
вокатлик муассасаси томонидан бери- 
ладиган ордериииг ўзи кифоядир.

Қонунда адвокатиинг профессионал 
фаолиятига тўсқинлик қилиш, уиинг ўз 
ҳимояси остидаги шахсга нисбатаи по- 
зициясиии ўзгартириш мақсадида ҳар 
қэндай шаклда таъсир ўтказишга кэра- 
тилган ҳаракатлар учун жавобгарлик 
белгиланганини эътироф этиш зарур.

Шуни алоқида қайд этиш лозим- 
ки, жиноий-хуқукий соқадаги сиё- 
сатни такомиллаштиришда жиноят 
ва жиноят-процессуал қонунчили- 
гини янада либераллаштириш ва 
инсонпарварлик тамойилларига му- 
вофиқлаштириш энг мухим йўна- 
лишга айланди.

Ушбу соҳада амалга оширилган чора- 
тадбирлар, хусусан, 2001 йилда «Жи- 
ноий жазолариинг либераллаштирили- 
ши муносабати билан Ўзбекистон Рес- 
публикаси Жииоят, Жиноят-процессу- 
ал кодекслари ҳамда Маъмурий жа- 
вобгарлик тўғрисидаги кодексига 
ўзгартишлар ва қўшимчалар киритиш 
ҳақида»ги Қоиуининг қабул қилиниши 
улкан социал ва ижтимоий-сиёсий 
аҳамият касб этгаиини ишонч билан 
таъкидлаш лозим.

Мазкур қонунга кўра, жиноятлар- 
нинг таснифи ўзгартирилди. Бу- 
нинг натижасида оғир ва ўта оғир 
тоифадаги жиноятларнинг қарийб 
75 фоизи ижтимоий хавфи катта 
бўлмаган ва унча оғир бўлмаган 
жиноятлар тоифасига ўтказилди.

Иқтисодиёт соҳасидаги жиноят иш- 
лари бўйича қамоқ ва озодликдан маҳ- 
рум этиш жазолари ўрнига жарима 
шаклидаги иқтисодий саикцияни 
қўллаш имконияти анча кеигайтирил- 
ди. Жиноий жазо тизимидан инсон- 
парварлик тамойилларига мутлақо зид 
бўлган мол-мулкии мусодара қилиш 
тарзидаги жазо тури чиқариб ташлаи- 
ди.

Шунингдек, Жиноят кодексииииг 11 
та моддасига етказилган моддий за- 
рариинг ўрни қопланган тақдирда 
озодликдан маҳрум қилиш тариқаси- 
даги жазо қўлланмаслиги ҳақидаги 
қоидалар киритилди.

Айтиш керакки, жазо тизимиии ли- 
бераллаштириш бўйича амалга оши- 
рилгаи бундай чора-тадбирлариинг иа- 
қадар тўғри бўлгаиини ҳаётнинг ўзи 
тасдиқлаб бермоқца. Ишончим комил, 
хўжалик ишлари билан боғлиқ жиио- 
ий ишлар бўйича одамларии қамаш 
шарт эмас —  бу давлатга жуда қим- 
матга тушади, қолаверса, буидай жазо 
тури маҳкумларии тарбиялаш ва кэйта 
тарбиялаш вазифасиии хдл қилмайди.

Жииоий жазоларни либераллашти- 
риш борасидаги буидай чоралар на- 
тижасида Ўзбекистоида ҳозирги кунда 
қамоқдагилар сони жаҳон миқёсида 
энг паст кўрсаткични, яъни ҳар 100 
минг нафар аҳолига 166 кишини таш- 
кил қилади. Қиёслаш учун айтиш мум^ 
киики, Россияда бу кўрсаткич 611 ки- 
шиии, АҚШда 738 кишиии ташкил эта- 
ди. Мамлакатимизда сўнгги ўн йил- 
да озодликдан махрум килиш жой-

ларида сақланаётган мақбуслар 
сони икки баробардан кўпроқ ка- 
майганининг ўзи қам бу соқада 
олиб борилаётган ислоқотларимиз- 
нинг қандай ижобий натижалар бе- 
раётганидан далолатдир.

Маълумки, Ўзбекистонда 2008 
йилнинг январидан бошлаб ўлим 
жазоси бекор қилинди ва унинг 
ўрнига умрбод ёки узоқ муддатли 
озодликдан махрум қилиш жазо 
тури жорий этилди.

Мамлакатимизда ўлим жазосининг 
бекор қилиииши халқаро ҳамжамият- 
нинг катта эътибор ва эътирофига са- 
зовор бўлгани албатта ижтимоий-сиё- 
сий аҳамиятга молик ўта муҳим воқеа- 
дир. Нуфузли хорижий экспертларнииг 
таъкидлашига кўра, ушбу чора ва бу 
соҳада юқорида кўрсатилгаи бошқа 
бир қатор ишларнинг амалга ошири- 
лиши билаи Ўзбекистонда дунёдаги 
энг либерал жиноий жазо тизимлари- 
дан бири яратилди. Халқаро эксперт- 
ларнинг бу борадаги қиёсий таҳлил- 
лари шуни кўрсатмоқцаки, умрбод 
озодликдан маҳрум қилиш жазоси Гер- 
маиия ва Польшада 5 та, Бельгия ва 
Россияда 6 та, Данияда 9 та, Швеция- 
да 13 та, Францияда 18 та, Голлаидия- 
да 19 та жииоят тури бўйича тайинла- 
ниши мумкин.

Ўзбекистоида эса умрбод озодлик- 
даи маҳрум қилиш фавқулодца жазо 
чораси бўлиб, фақат икки турдаги жи- 
иоят, яъни жавобгарликни оғирлаш- 
тирувчи ҳолатларда қасддаи одам 
ўлдириш ва терроризм учуи тайинла- 
нади. Ушбу жазо тури бизнииг мамла- 
катимизда хотии-қизларга, жииоят со- 
дир этган пайтда 18 ёшга етмагаи 
шахсларга ва ёши 60 даи ошгаи эр- 
какларга иисбатаи қўлланилиши мум- 
кин эмас.

Айтииглар, азиз дўстлар, маиа шу 
олиб. келинган дэлиллар Ўзбекистрн 
мустақилликка эришганидан кейин биз 
қўлга киритган энг катта, энг муҳим 
ютуқларимиз эмасми? Шу нуқтаи на- 
зардаи қараганда, юртимизда 
ҳақиқатаи ҳам адолат ўриатишда жи- 
ноят йўлига киргаиларга эиг одил ҳукм 
чиқаришда бу мисоллар яққол далил 
эмасми? Бу масала бўйича ўзгалар, 
бизга ақп ўргатадиганлар балки биз- 
дан ўриак оладиган вақт келмадими?

Мамлакатимизда ўтган давр мобай- 
нида дастлабки тергов босқичида суд 
назоратиии кучайтириш, мазкур соҳа- 
да суд фаолиятини либераллаштириш 
бўйича ҳам кенг кўламли чора-тадбир- 
лар кўрилгаиини таъкидлаш лозим.

Бу борада «Хабеас корпус» инс- 
титутининг жорий этилиши, яъни
2008 йилдан эқтиёт чораси си- 
фатида қамоққа олишга санкция 
бериш қуқуқи прокурордан судга 
ўтказилиши принципиал қадам 
бўлди. Ушбу қарорнинг ўз вақтида 
ва пухта ўйлаб қабул қилиигани бу- 
гуиги кунда кўпгина амалий мисол- 
ларда ўз исботини топмокда. Мазкур 
институтнинг амалиётга татбиқ эти- 
лиши инсоннинг конституциявий 
ҳуқуқ ва эркинликлари, унииг дахл- 
сизлигини ҳимоя қилишда муҳим 
омил сифатида намоёи бўлмокда. 
Ушбу институт жорий этилган 2008 
йилнииг январидан буён судлар то- 
монидаи дастлабки тергов органла- 
рига 700 мартадан ортиқ ҳолатда маз- 
кур эҳтиёт чорасини қўллаш рад 
қилингаии ҳам буни яққол тасдиқлаб 
турибди.

Мамлакатимизда жиноий-хукукий 
соқани либераллаштириш бораси- 
даги ислоқотлар қакида гапирган- 
да, жиноят-процессуал қонунчили- 
гимизга киритилган ўзгартишлар- 
га мувофиқ тергов ва шахсни 
қэмокда сақлаш муддатлари қис- 
қартирилганини таъкидлаш лозим.

Шунингдек, қуқукии қўллаш ва 
суд амалиётига 2 0 0 1  йилдан бош- 
лаб ярашув институти киритилди 
ва у самарали фаолият кўрсатмоқ- 
да. Ярашув институтииииг талабига 
кўра, ижтимоий хавфи катта бўлмаган 
жиноий қилмишии содир этган шахс 
жабрланувчига етказилгаи зарарни 
тўлиқ қоплаб бергаи такдирда жино- 
ий жавобгарликка тортилмайди.

Мазкур институтнинг самарадорли- 
ги ҳамда ўзбек халқииииг раҳмдиллик 
ва кечиримлилик каби кўп асрлик анъ- 
аиаларига мослиги унинг изчиллик би- 
лаи кеигайиб боришига асос бўлди. 
Ҳозирги кунда 53 та жиноят таркиби 
бўйича ярашув институтиии қўллаш 
имконияти назарда тутилган.

Шу борада яна бир мисолга 
эътибор берайлик. Ярашув инсти- 
тутининг жорий этилиши натижа- 
сида ўтган давр мобайнида 10 0  
минг нафарга яқин фукэро жиноий 
жавобгарликдан озод этилди.

Сўнгги йилларда юртимизда ҳуқуқни 
муҳофаза қилунчи органлар фаолия- 
тида қоиунийликни таъминлаш бора-

сида жиддий ишлар амалга оширил- 
ди. Бириичи навбатда, прокуратура фа- 
олиятини ислоҳ қилиш, уни собиқ ту- 
зум даврида бўлганидек партиявий 
элита қўлидаги жазолаш қуроли эмас, 
балки қонунлариииг қатъий ижро эти- 
лишини, мамлакатимизда демократик 
ислоҳотларнинг изчил ривожлаииши- 
ни, инсон ҳуқуқ ва эркииликларииинг 
ишончли ҳимоя қилинишини таъмин- 
лайдиган оргаига айлантириш бўйича 
салмоқли ишлар қилинди.

Масалан, 2001 йилда янги таҳрирда 
қабул қилииган «Прокуратура тўғриси- 
да»ги Қонунга мувофиқ фуқаролар про- 
курор назорати объектлари қаторидаи 
чиқарилди. Айни пайтда прокуратура- 
иинг инсон ҳуқуқ ва эркинликлари, 
уиинг қонуний манфаатларига риоя 
этилишини таъминлаш учуи масъули- 
яти оширилди.

Шунингдек, суд қарорлари ижро- 
сини тўхтатиб туриш қукуқи про- 
куратура ваколатлари доирасидан 
чиқарилди. Туман ва шақар проку- 
рорларининг эса тергов ва айбла- 
нувчини қамокда сақлаш муддат- 
ларини узайтириш қукуқлари бе- 
кор килинди.

Бугуиги кунда сиёсий, иқтисодий, 
давлат-ҳуқуқий муносабатларнинг бу- 
тун тизимини модернизация қилиш, 
фуқаролик жамиятини шакллаитириш, 
инсон ҳуқуқ ва эркииликлариии ҳимоя 
этиш бўйича олдимизда турган кенг 
кўламли вазифалар суд-ҳуқуқ тизими- 
ии яиада демократлаштириш масала- 
сини куи тартибига қўяётгаиини биз 
ўзимизга албатта яхши тасаввур эта- 
миз.

Бу борадаги вазифаларни самарали 
ҳал қилиш мақсадида қуйидаги таш- 
килий-ҳуқуқий чораларии амалга оши- 
риш таклиф этилади.

Биринчи. Бундан ўн йил олдин 
қабул қилинган амалдаги «Норматив- 
қуқуқий қужжатлар тўғрисида»ги 
Қонуннинг яиги таҳририни қабул 
қилишни бугун ҳаётнинг ўзи талаб 
қилмоқда. Яъни, ўтгаи даврда қоиуи 
ижодкорлиги жараёни кенгайгани ва 
мураккаблашгани, норматив-ҳуқуқий 
ҳужжатларнинг асослаигаиига ва си- 
фатига нисбатаи талаблар сезиларли 
даражада ошгаии бу соҳада қоиуний- 
ликни таъминлашнинг янги ва янада 
самарали механизмларини яратишии, 
қабул қилииаётган норматив-ҳуқуқий 
ҳужжатларнииг қонунларга, социал- 
иқтисодий, ижтимоий-сиёсий ислоҳот- 
лар эҳтиёжларига мос бўлишини та- 
қозо этмокда.

Иккинчи. Ўзбекистон Республикаси 
Жииоят-процессуал кодексииинг 29- 
ва 31-бобларига ўзгартиш ва қўшим- 
чалар киритиш таклиф этилади. Бу 
ўринда судга қадар иш юритув босқи- 
чида қўлланадиган чоралар, яъии ла- 
возимдаи четлаштириш ва шахсни тиб- 
бий муассасага жойлаштириш тарзи- 
даги процессуал мажбурлов чорала- 
рини фақат судьянинг санкцияси 
асосида қуллаш тартиби назарда 
тутилмоқда.

Ушбу ваколатларнинг прокурордан 
суд органларига ўтказилиши суриш- 
тирув ва дастлабки тергов жараёнида 
суд иазоратиии кучайтириш, жиноят 
процессида «Хабеас корпус» институ- 
тини қўллаш соҳасини янада кенгай- 
тириш имкоииии беради. Энг муҳими, 
фуқароларнинг ҳуқуқ ва эркинликла- 
рини ҳимоя қилиш борасида умумэъ- 
тироф этилган принциплар ва халқа- 
ро ҳуқуқ нормаларининг амалга оши- 
рилишини таъмиилайди.

Учинчи. Ўзбекистон Республикаси 
Жиноят-процессуал кодексининг 439- 
моддасига ўзгартиш киритиш ва уига 
мувофиқ биринчи инстанция судида 
иш бўйича айблов хулосасини ўқиб 
эшиттириш мажбуриятини фақат про- 
курор зиммасига юклашии назарда ту- 
тадиган норма ўрнатиш таклиф этила- 
ди. Чунки амалдаги қонунчиликда дав- 
лат айбловчиси, яъни прокурорнинг 
суд мажлисида айблов хулосасини ўқиб 
эшиттириш бўйича мажбурияти аииқ 
белгиланмаган. Шуиииг учун айблов 
хулосаси кўпинча судьялар томонидаи 
ўқиб эшиттирилади. Бу эса суднинг 
вазифа ва мақсадларига мос келмай- 
ди. Жиноят-процессуал қонунчилиги- 
га юқорида кўрсатиб ўтилгаи иорма- 
нинг киритилиши суднинг мустақил- 
лиги, холислиги ва беғаразлигини таъ- 
миилашга, жиноят процессида торти- 
шув принципиии кучайтиришга хизмат 
қилади.

Тўртинчи. Ўзбекистон Республика- 
си Жиноят-процессуал кодексининг 
321-моддасидан судиииг жииоят иши 
қўзғатишга доир ваколатиии чиқариш 
мақсадга мувофиқ бўлур эди. Маълум- 
ки, жиноят ишини қўзғатиш аввало су- 
риштирув ва дастлабки тергов орган- 
лари, жиноий таъқибни амалга оши- 
радиган бошқа ҳуқуқ-тартибот орган- 
ларининг вазифаси ҳисоблаиади. Суд-

дан эса шахсга қўйилгаи айбловнинг 
қонуиий ва асосли экаиини холис ба- 
ҳолаш талаб этилади.

Ваҳоланки, ҳозирги пайтда суд то- 
монидаи жиноят ишини қузғатиш тар- 
зидаги процессуал ҳаракатнинг амал- 
га оширилиши моҳиятаи жиноий таъ- 
қибнинг ва ундан келиб чиқадигаи 
барча оқибатларнииг бошлаииши 
ҳисоблаиади. Бу эса судии жииоий 
таъқиб иштирокчилари тоифасига ки- 
ритиб қўяди. Айтиш керакки, бундай 
амалиёт суднииг олий мақсади бўлгаи 
одил судловии амалга ошириш тамой- 
илига мутлақо мос келмайди.

Бешинчи. Тезкор-қидирув фаолия- 
тиии амалга ошириш приициплари, 
асослари, шакл ва услублари, уни 
олиб борадигаи оргаилар тизимиии 
белгилаб берадиган «Тезкор-кидирув 
фаолияти тўғрисида»ги Қонунни 
қабул килиш таклиф этилади. Ушбу 
қонуииинг мақсади тезкор-қидирув ху- 
сусиятидаги тадбирларни ўтказишда 
фуқаролариииг ҳуқуқ ва эркииликла- 
риии таъминлаш, қоиуиийликка риоя 
қилишнинг реал ҳуқуқий кафолатла- 
риии яратишга йўиалтирилгаи. Бу 
қоиуниинг қабул қилиииши демокра- 
тик давлатларнинг умумэътироф этил- 
ган амалиётига мос келади. Таъкид- 
лаш керакки, бу қоиуи жиноятлар со- 
дир этилишининг дастлабки босқич- 
ларидаёқ улариииг олдини олиш ва 
ўз вақтида тўхтатиш бўйича чоралар- 
нинг самарадорлигиии, шуиингдек, су- 
риштирув ва дастлабки терговнииг си- 
фатиии оширишга хизмат қилади. 
Айни пайтда ҳуқуқни муҳофаза қилув- 
чи органлариинг, авваламбор, ички 
ишлар идораларининг бу соҳэдаги фа- 
олиятииииг янада либераллашувиии 
таъмиилашга олиб келади.

Олтинчи. Фаол ривожлаииб бора- 
ётган демократлаштириш жараёнлари- 
ии ииобатГ;Э олгаи ҳолда, Ўзбекис;^он 
Республикасининг Маъмурий жавоб- 
гарлик тўғрисидаги кодексини ҳар 
томонлама қайта ишлаш ва янги таҳ- 
рирда қабул қилиш зарур.

1994 йилда қабул қилииган амалда- 
ги мазкур кодексга ўтган давр мобай- 
нида 60 мартадаи кўпроқ ўзгартиш ва 
қўшимчалар киритилган. Унииг янги 
таҳрири суд-ҳуқуқ тизимини либерал- 
лаштириш муиосабати билан маъму- 
рий қоиунчилик ва жиноий-ҳуқуқий 
сиёсатда юз берган катта миқёсдаги 
прииципиал ўзгаришларии ўзида ти- 
зимли ва кеиг кўламли тарзда акс эт- 
тириши лозим.

Бунда авваламбор жиноят қонуичи- 
лигиии тобора либераллаштириш, 
яъни, айрим қонунбузарлик ҳолатла- 
риии жииоий юрисдикциядан маъму- 
рий юрисдикцияга ўтказишии кўзда ту- 
тиш зарур. Кодексиинг янги таҳрирда 
қабул қилиииши бугуиги кунда ўнлаб 
норматив-ҳуқуқий ҳужжатларда ўз ак- 
сини топгаи маъмурий жавобгарликка 
оид қонунчиликнинг унификациялашу- 
вини, яъни бирхиллашувиии таъмии- 
лайди.

Шунингдек, маъмурий ҳуқуқбузар- 
ликлар тўғрисидаги ишларни кўриш- 
нинг процессуал механизмларини та- 
комиллаштириш, демократлаштириш, 
бу соҳада қонуиийликни таъминлаш ва 
фуқароларнииг ҳуқуқлариии ишончли 
ҳимоялаш бўйича чораларии ҳам маз- 
кур кодексда кўзда тутиш лозим.

Еттинчи. Ривожлаиган дем ократик  
давлатлар таж рибасиии инобатга ол- 
ган ҳолда, давлат ҳокимияти идора- 
лари, ҳуқуқни муҳофаза қилувчи ту- 
зилмалар, шу жумладан, прокуратура  
ф аолиятида қоиунчилик талабларига  
риоя қилиш ва қонун устуворлигини  
таъмиилаш бўйича адлия органлари- 
и и н г р о л и н и  янада  куч а й ти р и ш га  
қаратилган янги ҳуқуқий механизмлар- 
ни ўрнатадигаи ҳужжатларни иш лаб  
чиқиш ва қабул қилиш талаб этил- 
мокда.

Адлия органларининг ҳуқуқ ижод- 
корлиги  соҳаси ва ҳуқуқни қўллаш  
амалиётида ягона давлат сиёсатини  
ўтказиш даги ролини кучайтириш учун 
уларга зарур бўлган тегиш ли ваколат- 
ларнииг берилиш и мамлакатимизнинг 
ҳуқуқии муҳофаза қилувчи ва иазорат 
органлари тизимида ўзаро тийиб ту- 
риш ва манфаатлар мувозаиатииинг 
самарали механизмини яратиш имко- 
нини беради ҳэмда ушбу органлар фа- 
олиятида қонунийлик ва қонун усту- 
ворлигиии таъмиилашга хизмат қила- 
ди.

Саккизинчи. Жамиятнинг демокра- 
тия йўлидан жадал ривожланиши ва 
бу борада амалга оширилаётган ис- 
лоҳотларнинг муваффақияти кўп жи- 
ҳатдан одамлариииг ҳуқуқий оиги ва 
ҳуқуқий мадаиият даражасига боғлиқ- 
дир. Юксак ҳуқуқий маданият —  де- 
мократик жамият пойдевори ва ҳуқуқий 
тизимнинг етуклик кўрсаткичидир.

(Дввоми учинчи бетда)

Шу муносабат билан, бугунги сиё- 
сий-ҳукуқий воқеликни ҳисобга олган 
ҳолда, мамлакатимизда ҳуқуқий таълим 
ва маърифатни, жамиятда ҳуқуқий би- 
лимлар таргиботини тубдан яхшилаш- 
га йўналтирилган мақсадли кенг кўлам- 
ли чора-тадбирлар дастурини ишлаб 
чиқиш зарур. Ушбу дастурнинг амалга 
оширилиши аҳолининг инсон ҳуқуқ ва 
эркинликларига нисбатан ҳурмат билан 
муносабатда бўлишини, фуқароларда 
қонунга итоаткорлик туйғусининг яна- 
да ортишини таъминлайди, деб ўйлай- 
ман.

III. АХБОРОТ СОХАСИНИ 
ИСЛОҲ КИЛИШ, АХБОРОТ ВА 

СЎЗ ЭРКИНЛИГИНИ 
ТАЪМИНЛАШ

Муҳгарам юртдошлар!
Бугун биз демократик жараёнларни 

чуқурлаштириш, аҳолининг сиёсий фа- 
оллигини ошириш, фуқароларнинг 
мамлакатимиз сиёсий ва ижтимоий 
ҳаётидаги амалий иштироки ҳақида сўз 
юритар эканмиз, албатта, ахборот эр- 
кинлигини таъминламасдан, оммавий 
ахборот воситаларини одамлар ўз 
фикр ва ғояларини, содир бўлаётган 
воқеаларга ўз муносабати ва позиция- 
сини эркин ифода этадиган минбарга 
айлантирмасдан туриб, бу мақсадлар- 
га эришиб бўлмаслигини ўзимизга 
яхши тасаввур этамиз.

Маълумки, фуқароларнинг ахборот 
соҳасидаги ҳуқуқ ва эркинликларини 
таъминлаш масаласи инсоннинг ахбо- 
рот олиш, ахборотни ва ўз шахсий 
фикрини тарқатиш ҳуқуқи ва эркинли- 
гини ўзида мужассам этган бўлиб, бу 
Ўёбекистонда демократик жамият асос- 
ларини барпо этишнинг муҳим шарти, 
таъбир жоиз бўлса, тамал тоши ҳисоб- 
ланади.

Мамлакатимизда ўтган йиллар даво- 
мида, айниқса охирги 10 йилда омма- 
вий ахборот воситаларини янада ли- 
бераллаштириш, сўз эркинлигини таъ- 
минлашга қаратилган кенг қамровли 
ташкилий-ҳуқуқий чора-тадбирлар 
амалга оширилди.

Юртимизда аввало оммавий ахборот 
воситалари ривожини таъминлайдиган, 
демократик талаб ва стандартларга 
тўла мос келадиган мустаҳкам қонун- 
чилик базаси яратилди. Ушбу даврда 
оммавий ахборот воситаларини эркин 
ва жадал ривожлантиришга, ахборот 
соҳасининг самарали фаолият кўрса- 
тишини таъминлашга қаратилган 10 га 
яқин қонун ҳужжатлари кэбул қилин- 
ди.

«Ахборот эркинлиги принципла- 
ри ва кафолатлари тўғрисида»ги 
Конуннинг қабул қилиниши ҳар ким- 
нинг ахборотни эркин ва монеликсиз 
олиш ҳамда фойдаланиш ҳуқуқлари- 
ни амалга оширишда, шунингдек, ах- 
боротнинг муҳофаза қилиниши, шахс, 
жамият ва давлатнинг ахборот бора- 
сидаги хавфсизлигини таъминлашда 
муҳим аҳамият касб этди.

Сўнгги йилларда янги таҳрирдаги 
«Оммавий ахборот воситалари туғ- 
рисида»ги Қонунга, шунингдек, «Те- 
лекоммуникациялар тўгрисида», 
«Реклама тўғрисида», «Муаллифлик 
КУКуки ва турдош куқуклар тўғ- 
рисида»ги ва бошқэ бир қатор қонун- 
чилик ҳужжатларига тегишли ўзгартиш 
ва қўшимчалар киритилди. Бу эса янги 
сиёсий шарт-шароитларда оммавий ах- 
борот воситалари соҳасидаги демок- 
ратик ислоҳотларни янада чуқурлаш- 
тиришни таъминлади. Шу билан бир- 
га, нодавлат оммавий ахборот восита- 
ларини ривожлантириш, уларнинг ах- 
борот соҳасини демократлаштиришда 
фаол иштирокини таъминлашга қара- 
тилган кенг қамровли институционал 
ислоҳотлар амалга оширилди.

Нодавлат оммавий ахборот восита- 
ларини қўллаб-қувватлаш, уларнинг 
моддий-техник базаси ва кадрлар са- 
лоҳиятини мустаҳкамлаш мақсадида 
бир қанча жамоат ташкилотлари таш- 
кил қилинди. Ўз таркибида 100 дан 
ортиқ электрон оммавий ахборот во- 
ситасини бирлаштирган Нодавлат элек- 
трон оммавий ахборот воситалари 
миллий ассоциацияси, Ўзбекистон мус- 
тақил босма оммавий ахборот восита- 
лари ва ахборот агентликларини 
қўллаб-қувватлаш ва ривожлантириш 
жамоат фонди шулар жумласидандир.

Юридик ва жисмоний шахсларнинг, 
ахборот технологиялари ва тизимла- 
рини қўллаган ҳолда, ахборот ресурс- 
ларидан фойдаланиш механизмлари- 
ни белгилаб берган янги таҳрирдаги 
«Ахборотлаштириш тўғрисида^ги 
К.ОНУННИНГ қабул қилиниши оммавий 
ахборот воситаларини модернизация 
қилишии жадал ривожлантиришда му-

ҳим аҳамият касб этди.
Ўзбекистонда кейинги йилларда 

сунъий йўлдош алоқа тармоғи орқали 
телерадиодастурларни тарқатиш йўлга 
қўйилди. Бугунги кунда мамлакатимиз 
телекоммуникациялар тизими дунё- 
нинг 180 та мамлакатига 28 та йўна- 
лиш бўйича тўғридан-тўғри чиқадиган 
халқаро каналларга эга. Юртимиздаги 
телерадиоканаллар томонидан тайёр- 
ланаётган кўрсатув ва эшиттиришлар 
Интернет глобал тармоғи орқали реал 
вақт режимида жаҳонга узатилмоқда.

Дунёдаги етакчи мамлакатлар таж- 
рибасига таянган ҳолда, кадрлар тай- 
ёрлаш ва қайта тайёрлаш миллий ти- 
зимининг такомиллаштирилиши ахбо- 
рот соҳасидаги фаолиятнинг сифати ва 
савиясини оширишга қаратилган чора- 
тадбирлар тизимида кўп жиҳатдан ҳал 
қилувчи аҳамиятга эга бўлди.

Бундай кенг миқёсдаги ишлар нати- 
жасида фақат кейинги 10 йилнинг 
ўзида босма оммавий ахборот восита- 
ларининг сони 1,5 баробар, электрон 
оммавий ахборот воситаларининг сони 
эса 7 баробар кўпайиб, бугунги кунда 
уларнинг умумий сони қарийб 1200 
тага етди. Мавжуд барча телеканал- 
ларнинг қарийб 53 фоизи, радиока- 
налларнинг эса 85 фоизи нодавлат ом- 
мавий ахборот воситалари ҳисоблана- 
ди. Оммавий ахборот воситалари Ўзбе- 
кистонда яшайдиган миллат ва элат- 
ларнинг 7 та тилида фаолият блиб бо- 
ради, шунингдек, босма материаллар 
ва телекўрсатувлар инглиз тилида ҳам 
тарқатилмоқда.

Яна бир муҳим янгилик эфир орқа- 
ли узатиладиган материалларни тай- 
ёрлаш жараёнига замонавий рақамли 
ва мультимедиа технологиялари жо- 
рий қилинаётганида намоён бўлмоқ- 
да. Юртимизда Интернет тизимидан 
фойдаланувчилар сафи жадал суръат- 
лар билан кен^*айиб бормоқда. Бугун- 
ги кунда уларнинг сони 6 миллион- 
дан ортиб кетгани ҳам буни тасдиқ- 
лаб турибди.

Мамлакатимизда фуқароларнинг ах- 
борот соҳасидаги ҳуқуқ ва эркинлик- 
ларини таъминлаш борасида амалга 
оширилган кенг кўламли ишларни тан- 
қидий баҳолар эканмиз, муҳим бир ма- 
салага алоҳида эътибор қаратишимиз 
зарур, деб ўйлайман. Яъни, бу ўрин- 
да гап оммавий ахборот воситала- 
ри ва давлат қокимияти органлари 
ўртасидаги муносабатларнинг ус- 
тувор жих,атларини тўғри белги- 
лаш, жумладан, оммавий ахборот 
воситалари фаолияти устидан на- 
зорат килишнинг иқтисодий меха- 
низмларини, ахборот манбалари- 
нинг ёпиклигини, шунингдек, тақ- 
ририятларга қокимият органлари 
ва маъмурий тузилмалар томони- 
дан бўлаётган маълум даражадаги 
босимларни бартараф килиш би- 
лан боғлик, муаммоли масалаларни 
қал этиш хэкида бормокда.

Шу боисдан қуйидаги чора-тадбир- 
ларни амалга ошириш ўта долзарб 
аҳамият касб этмокда:

Биринчи. «Давлат х.окимияти ва 
бошқаруви органлари фаолияти- 
нинг очиклиги тўғрисида>* Қонун 
қабул қилиш зарур. Бу ўз навбатида 
фуқароларнинг ахборот соҳасидаги 
конституциявий ҳуқуқини янада кенг- 
роқ амалга ошириш имкониятини яра- 
тиб бериш билан бирга, давлат ҳоки- 
мияти ва бошқаруви органларининг 
қабул қилинаётган қарорлар сифати- 
ни ошириш борасидаги масъулиятини 
ҳам кўп жиҳатдан кучайтирган бўлур 
эди.

Ушбу қонун давлат ҳокимияти орган- 
лари фаолияти ҳақида жамоатчиликни 
хабардор қилиб бориш тартибларини 
аниқ белгилаб бериши, аҳолининг, жа- 
моат бирлашмаларининг давлат ҳоки- 
мияти органлари томонидан қабул 
қилинаётган қарорлар, авваламбор фу- 
қароларнинг ҳуқуқ ва эркинликлари, 
қонуний манфаатлари билан боғлиқ 
қарорлар ҳақидаги ахборотлардан кенг 
хабардор бўлиб боришини таъминла- 
ши лозим.

Мазкур қонуннинг жорий этилиши 
ижро ҳокимияти органлари фаолияти- 
нинг, юртимизда амалга оширилаёт- 
ган ислоҳотларнинг, давлатнинг ички 
ҳамда ташқи сиёсатининг очиқлиги ва 
ошкоралигини, мамлакатимиз ва хо- 
рижда кечаётган воқеа-ҳодисалар ху- 
сусида фикрлар хилма-хиллиги ва си- 
ёсий плюрализмни ҳисобга олган 
ҳолда, таъминлаши зарур.

Иккинчи. Демократлаштириш жара- 
ёнларида аҳамияти тобора ортиб бо- 
раётган ахборот коммуникациялари 
соҳасининг энг муҳим тармоқларидан 
бири бўлган телерадио тизимини ри- 
вожлантиришга қаратилган «Телера- 
диоэш иттириш лар тўғрисида»  
Крнун қабул қилиш ҳақида таклиф ки- 
ритилмоқца.

Маълумки, ҳозирги вақтда ушбу со-

ҳадаги фаолият оммавий ахборот во- 
ситалари, радиочастота спектри, те- 
лекоммуникациялар, ахборотлаштириш 
тўғрисидаги қонунларнинг муайян мод- 
далари билан тартибга солиб келин- 
моқда.

Шу билан бирга, телерадиоэшитти- 
ришлар соҳасини мустақил қудратли 
индустрия сифатида қайта ташкил 
этиш, телерадиоэшиттиришларнинг 
янги шакл ва турларининг пайдо бўли- 
ши телерадиодастурларни тайёрлаш 
ва узатиш жараёнида юзага келадиган 
муносабатларни тизимли ва кенг 
кўламли равишда тартибга соладиган 
яхлит қонунни кучга киритиш зарура- 
тини туғдирмокда.

Ушбу қонуннинг қабул қилиниши те- 
лерадиодастурларни тайёрлаш ва та- 
рқатиш соҳасида рақобатни янада ку- 
чайтириш, телерадиодастурларни уза- 
тиш борасида мобил ва рақамли те- 
левидение каби илғор замонавий тех- 
нологиял'арни жорий этиш, телеинду- 
стриянинг истиқболли янги тармоқла- 
рини ташкил қилиш учун зарур шаро- 
итларни яратиш имконини беради.

Бу қонун миллий телерадиоэшитти- 
ришлар тизими фаолиятини ҳуқуқий 
тартибга солиш механизмларини ва 
молиялаштириш манбаларининг эр- 
кинлиги ва мустақиллиги каби прин- 
ципларини белгилаб беришга, радио- 
частоталарни олиш учун ўтказилади- 
ган танловларнинг демократик ва ош- 
коралигини таъминлаш, тенг рақобат 
ва электрон медиа-бозор тармоқлари- 
нинг монополлашувига йўл қўймаслик 
учун шароит яратиш ва бошқа бир 
қатор муаммоларни ечишни назарда 
тутади.

Учинчи. Оммавий ахборот восита- 
лари эркинлиги ва мустақиллигини 
янада мустаҳкамлаш муаллифлик 
ҳуқуқлари ва интеллектуал мулкни 
^ишончли ҳимоя қилишнинг ҳуқуқий ка- 
фолатлари ва механизмларини кучай- 
тириш, ахборот соҳасига бозор меха- 
низмларини жорий қилиш билан бе- 
восита боғлиқдир.

Ушбу вазифани амалга ошириш учун 
«Оммавий ахборот воситалари фа- 
олиятининг иқтисодий асослари 
тўғрисида», «Оммавий ахборот во- 
ситаларини давлат томонидан 
кўллаб-кувватлаш кафолатлари 
тўғрисида»ги қонунларни қабул 
қилиш таклиф этилади. Бу қонунлар 
ахборот бозори иштирокчилари фао- 
лияти самарадорлигини кучайтириш ва 
уларнинг иқтисодий манфаатларини 
ҳимоя қилиш, қўшимча иқтисодий пре- 
ференциялар яратиш ва миллий ах- 
борот маконини изчил ривожланти- 
ришни таъминлашга қаратилган бошқа 
ташкилий-ҳуқуқий чора-тадбирларни 
амалга оширишни назарда тутади.

Тўртинчи. Оммавий ахборот воси- 
таларининг давлат ҳокимияти ва бош- 
қарув органлари фаолияти устидан жа- 
моатчилик ва парламент назоратини 
таъминлаш, ҳокимият ва жамоатчилик 
ўртасида мустаҳкам алоқа ўрнатиш бо- 
расидаги ролини кучайтиришга қара- 
тилган самарали ҳуқуқий механизмлар- 
ни яратиш мақсадида «Оммавий ах- 
борот воситалари тўғрисида», «Ах- 
борот эркинлиги принциплари ва 
кафолатлари тўғрисида»ги ва бошқа 
бир қатор қонун ҳужжатларига тегиш- 
ли ўзгартиш ва қўшимчалар киритиш 
таклиф этилади.

Бунда, хусусан, давлат ва жамоат 
бирлашмалари ахборот хизматлари, 
медиа-тузилмалар ишини фаоллашти- 
риш бўйича кенг кўламли чора-тад- 
бирларни кўзда тутиш лозим. Омма- 
вий ахборот воситаларининг ахборот 
олиш юзасидан мурожаатларини кўриб 
чиқиш муддатларини қисқартириш, ах- 
борот олиш соҳасидаги қонунчилик та- 
лабларини бузганлик учун юридик ва 
мансабдор шахсларнинг маъмурий жа- 
вобгарлигини кучайтириш ва бошқа 
чора-тадбирларни таъминлашга қара- 
тилган ҳуқуқий механизмлар устида иш 
олиб бориш зарур.

Шу билан бирга, сиёсий модерни- 
зация жараёнларида тобора муҳим 
аҳамият касб этиб бораётган замона- 
вий ахборот-коммуникация технология- 
ларидан давлат ва жамият қурилиши 
тизимида кенг фойдаланиш лозим.

«Телекоммуникациялар тўғриси- 
да»ги Конун нормаларини янада та- 
комиллаштириш, рақамли телерадио- 
эшиттириш тизимига ўтиш бўйича тад- 
бирлар давлат дастурининг ишлаб чи- 
қилиши ҳам ушбу вазифани ҳал этиш- 
га хизмат қилади. Мазкур дастур ра- 
қамли телерадиоэшиттиришлар инф- 
ратузилмасини шакллантириш, бу бо- 
радаги фаолиятни ҳуқуқий жиҳатдан 
тартибга соладиган самарали тизимни 
яратишга қаратилиши даркор.

Мухтасар айтганда, юқорида зикр 
этилган чора-тадбирларнимг амалга 
оширилиши оммавий ахборот восита- 
ларининг фуқаролик жамияти инсти*

тутлари тизимидаги ўрни ва ролини 
янада мустаҳкамлашга, фуқароларнинг 
сўз эркинлиги ва танлаш эркинлигини 
таъминлашга қаратилган конституция- 
вий ҳуқуқларини янада тўлиқ рўёбга 
чиқаришга ёрдам беради.

IV. ЎЗБЕКИСТОНДА САЙЛОВ 
ХУКУКИ ЭРКИНЛИГИНИ 

ТАЪМИНЛАШ ВА САЙЛОВ 
ҚОНУНЧИЛИГИНИ 
РИВОЖЛАНТИРИШ

Эркин сайлов ва ўз хоҳиш-иродаси- 
ни эркин билдириш принциплари, би- 
ринчи навбатда ҳар бир шахснинг дав- 
лат ҳокимияти вакиллик органларига 
сайлаш ва сайланиш бўйича конститу- 
циявий ҳуқуқи миллий давлатчилиги- 
миз моделининг асосини ташкил эта- 
ди. Сайловлар —  бу мамлакатимиз- 
да амалда бўлган хукукий норма- 
ларнинг нечоғлик демократик рук- 
да эканини намоён этадиган, де- 
мократик хукукий давлатнинг уз- 
вий белгиси, халкиинг ўз хохиш- 
иродасини эркин ифода этиши- 
нинг, фукароларнинг давлат ва жа- 
мият бошкарувидаги иштироки- 
нинг асосий шакли бўлиб, ўта му- 
хим ва қал килувчи ақамиятга эга 
масаладир.

Шу муносабат билан ўтган давр мо- 
байнида юртимизда самарали, демок- 
ратик сайлов тизимини шакллантириш 
ва ривожлантириш соҳасида ғоят чу- 
қур ўзгаришлар амалга оширилгани- 
ни таъкидлаш ўринлидир.

Маълумки, Конституциямизга, шу- 
нингдек, «Сайловчилар ҳуқуқларининг 
кафолатлари тўғрисида»ги ҳамда янги 
таҳрирдаги «Ўзбекистон Республика- 
си Олий Мажлисига сайлов тўғриси- 
да», «Халқ депутатлари вилоят, туман 
ва шаҳар Кенгашларига сайлов тўғри- 
сида», «Ўзбекистон Республикаси Пре- 
зиденти сайлови тўғрисида»ги қонун- 
ларга 2003 ва 2008 йилларда тегиш- 
ли ўзгартиш ва қўшимчалар киритил- 
ди.

Шу билан бирга, ушбу даврда маз- 
кур соҳага оид кўплаб қонун ҳужжат- 
лари қабул қилинди. Буларнинг бар- 
часи миллий сайлов тизимининг из- 
чил ва босқичма-босқич либераллашу- 
вини, икки палатали парламент сай- 
ловларининг қонун талаблари ва уму- 
мэътироф этилган халқаро принцип ва 
нормаларга тўла мос ҳолда ўтказили- 
шини таъминлайдиган мукаммал 
қонунчилик базасининг шаклланиши- 
га олиб келди.

Ушбу қонунларда давлат ҳокимияти 
вакиллик органларига сайловларнинг 
факат кўппартиявийлик асосида 
ўтказилиш и катъий белгилаб  
қўйилди. Мамлакат Президенти ла- 
возимига, Қонунчилик палатаси депу- 
татлигига номзодларни сиёсий партия- 
лар томонидан, маҳаллий Кенгашлар 
депутатлигига номзодларни эса — сиё- 
сий партияларнинг жойлардаги тегиш- 
ли органлари томонидан кўрсатили- 
ши тўғрисидаги принципиал қоида му- 
стаҳкамланди. Депутатликка номзод- 
ларнинг давлат ҳокимияти ижро орган- 
лари томонидан кўрсатилиш амалиё- 
ти бекор қилинди ва бу мамлакати- 
мизда амалга оширилаётган демокра- 
тик ўзгаришларни чуқурлаштириш 
йўлидаги принципиал қадам бўлди.

Шу борада сайлов қонунчилигимиз- 
га сайловга тайёргарлик кўриш ва уни 
ўтказиш билан боглиқ бўлган, энг ри- 
вожланган демократик давлатлар таж- 
рибасида ҳам камдан-кам учрайдиган 
мутлақ ваколатларнииг Марказий сай- 
лов комиссиясига берилишини кўзда 
тутадиган ўзгартишларнинг киритили- 
ши ўта муҳим аҳамиятга молик улкан 
воқеа бўлди. Амалдаги қонунчилиги- 
мизга кўра, сайлов кампанияси жара- 
ёнига давлат ва ҳокимият тузилмала- 
ри, жамоат бирлашмалари томонидан 
аралашишга қаратилган ҳар қандай 
уриниш қонун билан тақиқланиши ҳам 
буни яққол кўрсатиб турибди.

2009 йилги сайлов арафасида Мар- 
казий сайлов комиссияси томонидан 
Ўзбекистон Республикаси Олий Маж- 
лиси, халқ депутатлари вилоят, туман 
ва шаҳар Кенгашлари сайловига тай* 
ёргарлик кўриш ва ўтказиш бўйича Кон- 
цепция ишлаб чиқилди. Мазкур Кон- 
цепция хорижий экспертлар томони- 
дан фуқароларнииг сайлов ва ўз хо- 
ҳиш-иродасини эркин билдириш бо- 
расидаги конституциявий ҳуқуқларига 
риой этилиши бўйича иоёб ҳужжат си- 
фатида баҳоланган эди. Ҳақикдтан ҳам, 
ушбу Концепциянинг амалга оширили- 
ши сайловнинг қонун талабларига тўла 
мувофиқ ҳолда, сиёсий паргияларнинг 
ўта фаол иштирокида. сайлов жараё- 
нига марказий ва маҳаллий давлат 
ҳокимияти органларининг аралашуви- 
га йўл қўймасдан ўтказилишини таь- 
минлашда ғояг муҳим роль ўйнади.

Бизнинг қонунчилигимизда сайлов 
кампаниясининг бирон-бир иштирок- 
чиси учун қандайдир алоҳида имтиёз 
ва преференциялар берилмаслиги 
белгилаб қўйилган. Ўзбекистон Рес- 
публикаси Конституцияси қоидалари- 
га мувофиқ, Президент сайлови, пар- 
ламент ва давлат ҳокимияти вакиллик 
органларига сайлов ҳозирги вақтда 
қонун билан белгиланган ягона кунда
—  уларнинг конституциявий ваколат- 
лари муддати тугайдиган йилнинг де- 
кабрь ойи учинчи ўн кунлигидаги би- 
ринчи якшанба куни ўтказилади.

Айтиш керакки, бизнинг сайлов ти- 
зимимиз ривожида 2008 йили сайлов 
қонунчилигимизга киритилган ўзгар- 
тишлар муҳим босқич бўлди. Қонун- 
чилик палатасидаги депутатлик ўрин- 
ларининг сони 120 тадан 150 тага 
кўпайтирилди, шундан 135 нафар де- 
путат сиёсий партиялардан сайлана- 
ди. Бугунги кунда атроф-муҳитни му- 
ҳофаза қилиш масалалари ниҳоятда 
муҳим ва долзарб аҳамият касб этиб 
бораётганидан келиб чиққан ҳолда, 
қуйи палатамиздаги 15 та депутатлик 
ўрни Ўзбекистон Экологик ҳаракати- 
дан сайланган депутатларга берилди.

Бундан ташқари, қонун ҳужжатлари- 
га сайлов жараёнининг янада либе- 
раллашувини таъминлайдиган бир 
қатор нормалар киритилди. Жумладан, 
сайловда иштирок этадиган сиёсий 
партияларнинг рўйхатдан ўтиши учун 
ўрнатилган муддат 6 ойдан 4 ойга ту- 
ширилди.

Айни вақтда сиёсий партияларнинг 
сайловда иштирок этиши учун рухсат 
бериш масаласини ҳал этиш бораси- 
да зарур бўладиган сайловчилар им- 
зосининг микдори аввалги 50 минг 
имзо ўрнига 40 митнг қилиб белгилан- 
ди.

Шунингдек, депутатликка номзод- 
ларнинг ишончли вакиллари сони 5 
нафардан 10 нафаргача кўпайтирил- 
ди. Шулар қаторида сайлов тўғриси- 
даги қонун ҳужжатларига сиёсий 
партиянинг «ваколатли вакили» деган 
янги институт киритилди, унга имзо 
варақаларининг тўғри тўлдирилишини 
текширишда, сайлов участкаларида 
овозларни санаб чиқишда иштирок 
этиш ҳуқуқи берилди.

Яна бир муҳим янгилик —  қонун ҳуж- 
жатларига сайлов комиссияларининг 
сайловга тайёргарлик кўриш ва ўтка- 
зиш билан билан боғлиқ фаолиятида 
ошкораликни кўпроқ таъминлашга 
қэратилган нормаларнинг киритилиши- 
да ўз аксини топди.

Шу асосда сайловга тайёргарлик 
кўриш ва уни ўтказишнинг барча бос- 
қичларида, шунингдек, сайлов кунида 
овоз бериш хоналарида ва овозларни 
санаб чиқишда депутатликка номзод- 
лар кўрсатган сиёсий партиялардан 
биттадан кузатувчи, оммавий ахборот 
воситалари вакиллари, хорижий дав- 
латлар, халқаро ташкилотлар ва ҳара- 
катлардан ҳам кузатувчилар қатнашиш 
ҳуқуқига эга бўлди.

Шуниси эътиборга сазоворки, биз- 
нинг сайлов тизимимиз хотин-қизлар- 
нинг ижтимоий-сиёсий фаоллигини, 
уларнинг давлат ва жамият қурилиши 
соҳасидаги мавқеини оширишда му- 
ҳим аҳамият касб этди. Сайлов тўғри- 
сидаги қонун ҳужжатларига сиёсий 
партиялардан кўрсатиладиган депутат- 
ликка номзодларнинг камида 30 фои- 
зини аёллар ташкил этиши шарт эка- 
ни тўғрисидаги норманинг киритилга- 
ни бунинг яққол тасдиғидир.

2009 йилги сайловлар жараёнида 
айни ана шу норманинг татбиқ этили- 
ши парламентиинг қуйи палатасига 
умумий депутатлар сонининг 22 фои- 
зини ташкил этадиган 33 нафар хо- 
тин-қиз депутатни сайлаш имконини 
берди.

Сенат аъзолари этиб сайланганлар- 
нинг 15 фоизи аёллардир, маҳаллий 
вакиллик органларида фаолият кўрса- 
таётган аёллар эса бугунги кунда жами 
депутатлар сонининг 20 фоизидан ор- 
тиғини ташкил этади.

Бир сўз билан айтганда, мамлакати- 
мизни модернизация қилиш ва демок- 
ратик ўзгаришларнинг муҳим таркибий 
қисми ҳисобланган сайлов тизимимиз 
мунтазам такомиллашиб бормокда. Шу 
билан бирга, бугунги кунда ҳаётнинг 
ўзи, айниқса, охирги сайловда биз 
тўплаган тажриба юртимизда сайлов 
жараёнларини янада демократлашти- 
риш масалаларини кун тартибига 
қўймоқда.

Шу муносабат билан куйидаги 
конунчилик ташаббусларини амал- 
га ошириш максадга мувофик 
бўлур эди.

Биринчи. «Ўзбекистон Республика* 
си Олий Мажлисига сайлов тўғриси* 
да»ги Қонуининг 27-моддаси ҳамда 
«Халқ депутатлари вилоят, туман ва 
шаҳар Кенгашларига сайлов тўғриси- 
да»ги Қонуниинг 25-моддасига ўзгар-

тиш ва қўшимчалар киритиш таклиф 
этилади.

Бу авваламбор партиялараро рақо- 
батнинг кучайиши, сайловолди таш- 
виқотининг шакл ва усуллари тобора 
турли-туман ва кенг миқёсга эга бўлиб 
бораётгаии билаи изоҳланади. Шунинг 
учун сайлов конунчилигида сайлов 
кампаниясининг ушбу мухим бос- 
кичини амалга ошириш жараёни- 
да депутатликка номзодлар ва сиё- 
сий партияларга тенг шароитлар 
яратиш механизмларининг самара- 
дорлигини оширишга каратилган 
нормаларни назарда тутиш лозим.

Бундан ташқари, «Сайловолди таш- 
виқоти» тушуичасииинг ўзига аниқ таъ- 
риф бериш, бундай ташвиқотни олиб 
бориш шартлари, турлари, рухсат 
этилган шакл ҳамда усулларини қонун- 
чилик йўли билан белгилаб қўйиш за-
РУР.

Яхши биламизки, буидай тажриба 
турли демократик мамлакатлариинг 
сайлов қонуичилигида кенг қўлланиб 
келмокда.

Иккинчи. «Ўзбекистон Республика- 
си Олий Мажлисига сайлов тўғриси- 
да»ги Қонуининг 27-моддасига сайло- 
волди ташвиқотини нафақат сайлов 
куни, балки овоз бериш бошлаииши- 
дан бир кун олдин ҳам олиб бориш 
мумкин эмаслиги тўғрисидаги норма- 
ни киритиш мақсадга мувофиқдир. 
Мазкур норма бир қатор ривожланган 
хорижий давлатлар қонунчилигида 
кеиг қўлланади. Унинг қонунчилиги- 
мизга киритилиши сайловчиларга ўз 
қарашларини, сиёсий хайрихоҳлигини 
аниқлаб олиш, бошқача айтганда, 
улариинг ким учун ва қандай сиёсий 
дастур учун овоз бериш масаласида 
онгли равишда аииқ бир қарорга ке- 
лиши учун қўшимча вақт берилишига 
имкои яратгаи бўлур эди. Қонунчилик- 
нинг ушбу қисмини такомиллаштириш 
овоз бериш арафасида турли суиис- 
теъмоллик ҳолатлари ва қонун бузи- 
лишларииинг олдини олиш имконини 
ҳам беради, албатта.

Учинчи. «Ўзбекистон Республикаси 
Олий Мажлисига сайлов тўғрисида»ги 
Қоиуннинг 41-моддаси ҳамда «Халқде- 
путатлари вилоят, тумаи ва шаҳар Кеи- 
гашларига сайлов тўғрисида*ги Қонуи- 
иинг 38-моддасига қўшимчалар кири- 
тиш таклиф этилади. Маълумки, жой- 
лардаги участка комиссиялари аксари- 
ят ҳолларда қонунчиликда янада аииқ 
белгилаб қўйишии талаб этадиган тур- 
ли вазият ва муаммоли ҳолатларга дуч 
келади. Улардан бири муддатидан 
олдин овоэ бериш тартиб-коидаси 
билан боғлик муаммодир. Шуиииг 
учун ҳам зикр этилган қўшимчаларнинг 
киритилиши фуқароларнинг сайлов 
ҳуқуқлари амалга оширилишини, улар- 
нинг ўз хоҳиш-иродасини эркии бил- 
диришини, участка комиссиялари фао- 
лияти ошкоралигиии таьминлаш ва сай- 
лов қонуичилиги бузилиши мумкин 
бўлган ҳолатларга йўл қўймаслик бо- 
расида навбатдаги кдцам бўлур эди.

Тўртинчи. «Ўзбекистон Республика- 
си Олий Мажлисига сайлов тўғриси- 
да»ги, «Халқ депутатлари вилоят, ту- 
ман ва шаҳар Кенгашларига сайлов 
тўғрисида»ги қонунларга «овоз бериш 
кунига қадар қолгаи беш куи ичида, 
шунингдек, овоз бериш куни жамоат 
фикри сўровлари иатижалариии, сай- 
лов натижалари прогнозларини ва ўтка- 
зилаётгаи сайлов билаи боғлиқ бошқа 
тадқиқотларни нашр этиш (эълон 
қилиш), шунингдек, уларии умумий 
фойдаланишдаги ахборот-телекомму- 
никация тармоқларига (шу жумладан, 
Интериет тармоғига) жойлаштириш та- 
қиқлаиади» деган нормани киритиш 
мақсадга мувофиқ ҳисобланади. Ушбу 
норманинг юқорида кўрсатилган қонун- 
ларга киритилиши сайловчилар 
ҳуқуқларининг янада таъсирчан ҳимоя 
қилиниши, муайнн номзодга ғаразли 
муносабатда бўли1и, бу бора/;а сайлов 
қонунчилиги бузилишииинг олдини 
олиш имкониии беради.

Бешинчи. Ўзбекистон Экологик 
ҳаракатидаи Ўзбекистон Республика- 
си Олий Мажлиси Қоиунчилик пала- 
тасига депутатлар сайловининг очиқ- 
лиги ва ошкоралигини таьминлаш мақ- 
садида «Ўзбекистон Республикаси 
Олий Мажлисига сайлов тўғрисида»ги 
Қонуииинг 6-моддасига Ўзбекистон 
Экологик хэракатииинг Қонунчилик па- 
латаси депутатларини сайлаш бўйича 
коиференцияларида кузатувчиларнинг 
иштирок этиш ҳуқуқини белгилаб бе- 
радиган қўшимча кирити11̂ мақсадга 
муйофиқ, деб ўйлайман.

Юқорида баеи этилгаи қонунчилик 
ташаббусларини амалг а оширии^ мам- 
лакатимиэда сайлов эркинлиги ҳуқуқи 
принципининг тўлиқ жорий этилиши 
ва сайлов тизимииииг янада демок- 
ратлашувига хизмат қи^жши муқаррар.

(Дашами тўртинчи бетда)

РИВОЖЛАНТИРИШ КОНЦЕПЦИЯСИ
Узбекистон Республикаси Президенти Ислом Каримовнинг Узбекистон Республикаси 
Олий Мажлиси Қонунчилик палатаси ва Сенатининг қўшма мажлисидаги маърузаси

(Давоми. Бошланиши биринчи, 
иккинчи, учинчи бвтларда)

V. ФУКДРОЛИК ЖАМИЙТИ 
ИНСТИТУТЛАРИНИ 

ШАКЛЛАНТИРИШ ВА 
РИВОЖЛАНТИРИШ

Азиз дўстлар!
Ўзбекистонимиз босиб ўтган кейин- 

ги ўн йиллик давр аҳолимизнинг кенг 
қэтламлари қўллаб-қувватлайдиган тур- 
ли хил фуқаролик жамияти институт- 
лари, нодавлат нотижорат ташкилот- 
ларнинг жадал шаклланиши ва ривож- 
ланиши даври бўлди.

Мустақиллигимизнинг дастлабки йил- 
ларидаёқ Конституциямизда нодавлат 
нотижорат ташкилотлари фаолиятига 
доир асосий принципларнинг мустаҳ- 
камлаб қўйилгани барча аҳоли қатлам- 
лари манфаатларини акс эттирадиган 
бундай ташкилотлар кенг тармоқлари- 
нинг ривожланиши учун қулай шароит 
яратди.

Бугунги кунда мамлакатимизда жа- 
мият ҳаётининг турли сохдларида 5100 
дан зиёд нодавлат нотижорат ташки- 
лотлари фаолият юритмоқда ва бу 
кўрсаткич 2000 йилга қэраганда 2,5 ба- 
робар кўпдир. Фукэролар йиғинлари 
ва ўзини ўзи бошқариш органлари —  
маҳаллалар сони 10 мингдан ортиқни 
ташкил этади. Булар қэторида «Камо- 
лот» ёшлар ижтимоий ҳаракати, Ўзбе- 
кистон хотин-қизлар қўмитаси, «Соғлом 
авлод учун», «Нуроний» жамғармалари, 
«Ижод» фонди, Нодавлат нотижорат 
ташкилотлар миллий ассоциацияси ва 
бошқа жамоат ташкилотларини санаб 
ўтиш мумкин.

Фукзролик институтлари, нодаа- 
лат нотижорат ташкилотлари хрэир- 
ги кунда до^омур^т^қ дадриятлар, 
инсон хукук ва эркинликлари хэмда 
қонуний манфаатларини қимоя 
к^лишнинг мухим омилига айлан- 
мокда, фуқароларнинг ўз салохи- 
ятларини рўёбга чикариши, улар- 
нинг ижтимоий, социал-иктисодий 
фаоллиги ва хуқукий маданиятини 
ошириш учун шароит яратмокда, 
жамиятда манфаатлар мувозанати- 
ни таъминлашга кўмаклашмокда.

Бундай ташкилотларнинг обрўси 
ошиб, мустаҳкамланиб боргани сари 
фуқаролик жамияти институтларининг 
давлат ва ҳокимият тузилмалари фао- 
лияти устидан таъсирчан жамоатчилик 
назоратини амалга оширишдаги роли 
жамиятимизда тобора ортиб бормоқ- 
да. Бугунги кунда жамоатчилик ва фу- 
қаролик назорати институти жамият- 
нинг давлат билан ўзаро самарали ало- 
қасини таъминлаш, одамларнинг кай- 
фиятини, мамлакатда кечаётган ўзга- 
ришларга муносабатини аникяашнинг 
муҳим воситаларидан бирига ай- 
ланмокда.

Мамлакатимизда Омбудсман, Инсон 
ҳуқукдари бўйича миллий марказ, «Иж- 
тимоий фикр» жамоатчилик маркази, 
Амалдаги қонун ҳужжатлари мониторин- 
ги институти каби инсон ҳуқуқлари 
бўйича миллий институтлар ва бошқэ 
бир кэтор ташкилотлар фаолият кўрсат- 
моқда.

Ўтган давр мобайнида мамлакатимиз- 
ни демократик янгилаш жараёнида фу- 
қаролик институтларининг роли ва 
аҳамиятини кучайтиришга, фуқдролар- 
нинг энг муҳим социал-иҳтисодий му- 
аммоларини ҳал этишга кэратилган 200 
дан ортиҳ қонун ҳужжатлари қабул 
қилингани хэм бу сохэ ривожига бўлган 
катта эътиборни кўрсатади.

Айтиш керакки. фуқэролик жамияти 
институтлари тизимида нодавлат ноти- 
жорат ташкилотларини тобора ривож- 
лантириш, уларнинг мустаҳил иш юри- 
тиши ва чинакам мустакиллигини таъ- 
минлаш, ҳукуқ ва қонуний манфаатла- 
рини ҳимоя қилиш, фаолиятини таш- 
килий’Ҳукуқий, моддий-техникавий жи- 
ҳатдан қўллпб-қувватлашни кучайти- 
ришга кдратилган «Нодавлат нотижо- 
рат ташкилотлари фаолиятининг ка- 
фолатлари тўфисидаиги Крнуннинг 
қабул қилиниши муҳим аҳамият касб 
этди.

Сўнгги йилларда «Жамоат фондла- 
ри тўғрисидаоги, «Ҳомийлик гўғри- 
сидамги крнунлар, Ўэбекистон Рес- 
публикаси Президентининг «Ўзбе- 
кистонда фукэролик жамияти инс-

титутлари ривожланишига кўмакла- 
шиш чора-тадбирлари тўғрисида»- 
ги қарори ва бошқа қатор ҳужжатлар 
қабул қилинди ва улар фуқаролик жа- 
мияти институтлари ижтимоий фаолли- 
гини кучайтиришда муҳим омил вази- 
фасини бажармокда.

Шунингдек, мамлакатимизда фукэро- 
лик жамиятини ривожлантиришда Ўзбе- 
кистон Республикаси Олий Мажлиси 
Қонунчилик палатаси ва Сенати Кен- 
гашларининг «Нодавлат нотижорат 
ташкилотларини, фукэролик жами- 
ятининг бошқа институтларини 
к,ўллаб-қувватлашни кучайтириш 
чора-тадбирлари тўғрисида>*ги 
қўшма к^рори ҳам алоҳида аҳамиятга 
эга бўлди. Ўз навбатида, Олий Мажлис 
ҳузурида Жамоат фонди ҳамда тарки- 
бига нодавлат нотижорат ташкилотла- 
ри ва жамоат ташкилотларининг вако- 
латли вакиллари билан бирга депутат- 
лар, молиявий тузилмаларнинг масъул 
ходимлари кирган Парламент комис- 
сиясининг ташкил қилиниши ҳэм эъти- 
борга сазовордир.

Мазкур комиссиянинг фаолияти 
«учинчи сектор» деб ном олган фуқэ- 
ролик жамияти институтларини қўллаб- 
қувватлашга давлат бюджетидан ажра- 
тилган молиявий маблағларни янада 
очиқ, ошкора, аниқ йўналтирилган ва 
энг муҳими, демократик асосда тақсим- 
лашни таъминлаш имконини бермоқ- 
да. Бу эса нодавлат нотижорат ташки- 
лотлари фаолиятининг ташкилий-тех- 
никавий ва иқтисодий негизини мус- 
таҳкамлашга самарали таъсир кўрсат- 
мокда.

Фақат кейинги уч йилнинг ўзида фу- 
кэролик жамияти институтлари такдим 
этган турли ижтимоий лойиҳаларни 
амалга ошириш учун Олий Мажлис 
ҳузуридаги Жамоат фонди томонидан
11 миллиард сўмдан ортиқ маблағ аж- 
рати/ши.

'Юртимиз тараққиётининг ҳозирги 
босқичида нодавлат нотижорат ташки- 
лотлари ва бошқэ фуқаролик инсти- 
тутлари ролини янада кучайтириш фу- 
кэролик жамиятини шакллантириш, де- 
мократлаштириш ва мамлакатимизнинг 
жаҳон ҳэмжамиятига интеграциялашу- 
ви бўйича ўз олдимизга қўйган мақса- 
димизни рўёбга чикэришда ҳеч бир му- 
болағасиз ҳал қилувчи омил эканини, 
ўйлайманки, кимгадир уктириб ўтириш- 
га зарурат бўлмаса керак.

Фукэролик жамияти институтларининг 
янада ривожланишига эришиш, амалга 
оширилаётган ислоҳотларимизнинг 
очиқ-ошкоралиги ва самарадорлигини 
таъминлашда, уларнинг ролини кучай- 
тиришда «Ижтимоий ш ериклик 
тўғрисида»ги Қонуннинг қэбул қили- 
ниши муҳим аҳамият касб этади. Ушбу 
қонунда ижтимоий-иктисодий ривожла- 
ниш дастурларини амалга ошириш, гу- 
манитар муаммоларни хэл этиш, мам- 
лакатимиз аҳолиси турли қатламлари- 
нинг ҳуқуқ ва эркинликлари, манфаат- 
ларини ҳимоя қилишда нодавлат ноти- 
жорат ташкилотларининг давлат тузил- 
малари билан ўзаро муносабатларида- 
ги аниқ чегараларни белгилаш ва таш- 
килий-ҳуқуқий механизмларни тако- 
миллаштириш каби масалалар бўйича 
ҳуқуқий нормалар кўзда тутилиши дар- 
кор.

Фуқароларнинг ўзини ўзи бошқариш 
институти “  маҳалла фаолиятининг 
ташкилий асосларини янада такомил- 
лаштириш, унинг вазифалари кўлами- 
ни кенгайтириш, давлат ҳокимияти ва 
бошқэрув органлари билан ўзаро яқин 
муносабатларини таъминлаш алоҳида 
долзарб аҳэмият касб этмокда.

Бу вазифани ҳал қилишда «Фуқаро- 
ларнинг ўзини ўзи бошқариш  
органлари тўғрисида>»ги Ўзбекис- 
тон Республикаси Қонунига тегиш- 
ли ўзгартиш ва қўшимчалар киритиш 
мақсадга мувофикдир. Бунда маҳалла- 
ни аниқ йўналтирилган асосда аҳоли- 
ни ижтимоий қўллаб-қувватлаш, хусу- 
сий тадбиркорлик ва оилавий бизнес- 
ни ривожлантириш марказига айлан- 
тириш, шунингдек, унинг давлат бош- 
кэрув органлари фаолияти устидан жа- 
моатчилик назорати олиб бориш тизи- 
мидаги вазифаларини янада кенгайти- 
ришга жиддий эътибор кэратиш лозим.

Шу билан бирга, «Фукэролар йи- 
ғини раиси (оқсоқоли) ва унинг мас- 
лахэтчилари сайлови тўғрисида»ги 
Ўз^кистон Республикаси Қонуни- 
га фукэроларнинг ўзини ўзи бошкэ-

риш органлари раислари сайлови ти- 
зимини янада такомиллаштириш бўйи- 
ча оқсоқоллар ва уларнинг маслаҳат- 
чилари энг муносиб фуқэролар ичидан 
сайланишини, фуқаролар ижтимоий 
фаоллигини кучайтиришда маҳалланинг 
аҳамияти ва роли оширилишини таъ- 
минлайдиган чора-тадбирларни назар- 
да тутадиган ўзгартиш ва қўшимчалар 
киритиш таклиф қилинади.

Давлат ҳокимияти ва бошқаруви 
органлари томонидан қонун ҳужжатла- 
рининг ижро этилиши устидан жамият, 
фуқаролик институтлари назоратини 
амалга оширишнинг тизимли ва сама- 
рали ҳуқуқий механизмини яратишга 
кэратилган «Ўзбекистон Республика- 
сида жамоатчилик назорати тўғри- 
сида»ги Конунни қабул қилиш фур- 
сати етди. Қонунда жамоатчилик назо- 
ратинингтурлари, шакллари ва субъек- 
тларини, назорат предметини, уни 
амалга оширишнинг ҳуқуқий механиз- 
мларини, шунингдек, мазкур соҳада 
амалдаги қонун ҳужжатларини ижро эт- 
магани учун мансабдор шахсларнинг 
жавобгарлиги шартларини белгилаб 
қўйиш зарур.

Шу нуқтаи назардан қараганда, Ин- 
сон ҳуқуқлари соҳасида миллий ҳара- 
кат дастурини ишлаб чиқиш долзарб 
аҳамиятга эга. Ушбу дастур энг аввало 
ҳуқуқни муҳофаза қилиш ва назорат 
органлари томонидан инсон ҳукуқ ва 
эркинликларининг ҳимоя қилинишини 
таъминлаш, жамиятда инсон ҳуқуқлари 
бўйича маданиятни шакллантириш ва 
шу каби бошқа соҳаларга оид қонун- 
ларга риоя этилиши устидан жамоат- 
чилик мониторингини олиб боришга 
кэратилган чора-тадбирларни ўзида му- 
жассам этиши керак.

Шунингдек, Ўзбекистон Республи- 
касининг Маъмурий жавобгарлик 
туғрисидаги кодексига жамият ва 
давлат қуридиши, ҳудудларда ижтимо- 
ий-иктисодий ривожланишнинг турли 
соҳаларида нодавлат нотижорат таш- 
килотлари ҳуқуқларини белгилаб бер- 
ган қонун ҳужжатлари талабларини буз- 
ганлик учун давлат органлари мансаб- 
дор шахсларининг жавобгарлигини ку- 
чайтиришни назарда тутадиган ўзгар- 
тиш ва қўшимчалар киритиш лозим.

Шулар кэторида соғлиқ^ни сақлаш, ат- 
роф-муҳитни муҳофаза қилиш, аҳоли- 
ни, айниқса, ёшларни иш билан таъ- 
минлаш, ижтимоий ҳимояга муҳтож қат- 
ламларни қўллаб-қувватлаш ва шу каби 
катта социал аҳэмиятга молик бошқа 
масалалар бўйича муҳим давлат дас- 
турларини амалга оширишда нодавлат 
нотижорат ташкилотлари иштирокининг 
ҳуқуқий асосини яратиб берадиган 
қонун ҳужжатлари мажмуасини ишлаб 
чиқиш долзарб аҳамият касб этмокда.

Хусусан, атроф-муҳитни ҳимоя 
қилишни таъминлаш тизимида нодав- 
лат нотижорат ташкилотларнинг роли 
ва ўрнини белгилашга қаратилган 
«Экологик назорат тўғрисида»ги 
Қонун лойиҳэсини ишлаб чиқиш ва 
бошкэ қатор қонун ҳужжатларини қабул 
қилиш фурсати етди, деб ўйлайман.

VI. ДЕМОКРАТИК БОЗОР 
ИСЛОҲОТЛАРИНИ ВА 

ИКТИСОДИЁТНИ 
ЛИБЕРАЛЛАШТИРИШНИ 

ЯНАДА ЧУКУРЛАШТИРИШ
Муҳтарам юртдошлар!
Барчамизга аёнки, мамлакатимиз мус- 

тақил тараққиётининг дастлабки босқ- 
ичида, яъни 1991 йилдан 2000 йилга- 
ча бўлган даврда улкан ўзгаришларни 
амалга оширишда асосий эътиборимиз 
марказлаштирилган маъмурий-буйруқ- 
бозлик тизимига барҳам бериш ва бо- 
зор иқтисодиётининг асосларини, ав- 
валамбор, қонунчилик базасини шакл- 
лантириш учун шароит яратишга қара- 
тилди.

Шу борада қабул қилинган ўта му- 
ҳим қонун ва норматив ҳужжатлар кэто- 
рида Фукэролик, Ер, Солиқ ва Божхо- 
на кодекслари, «Давлат тасарруфидан 
чикэриш ва хусусийлаштириш тўғриси- 
да», «Банклар ва банк фаолияти тўгри- 
сида», «Чет эл инвестициялари туғри- 
сида»*, «Чет эллик инвесторлар хуқуқла- 
рининг кафолатлари ва уларни ҳимоя 
қилиш чоралари тўғрисида»ги қонун- 
ларни қэйд этиш мумкин.

Ислоҳотларимизнинг кейинги бос- 
қичида «Тадбиркорлик фаолияти эркин-

лигининг кафолатлари туғрисида», «Ху- 
сусий корхона тўғрисида», «Валютани 
тартибга солиш тўғрисида», «Ташқи 
иқтисодий фаолият тўғрисида», «Фер- 
мер хўжалиги тўғрисида»ги қонунлар, 
янги таҳрирдаги Солиқ кодекси ва 
иқтисодиётни ислоҳ қилиш бўйича уму- 
мий хисобда 400 дан зиёд қонун 
хужжатлари ишлаб чиқ^либ, қабул 
килинди ва жорий этилди. Уларнинг 
барчаси иқтисодиётимизни янада ли- 
бераллаштириш ва модернизация 
қилишда нафақат мустаҳкам ҳуқуқий 
асос, балки амалга оширилаётган бо- 
зор ислоҳотларининг ортга қэйтмасли- 
гининг кафолати бўлиб хизмат қилмоқ- 
да.

Шу билан бирга, холисона тақ- 
лил, ислоқотларимизнинг мантиқи 
ва изчиллиги, уларнинг энг замо- 
навий бозор нормаларига мувофиқ- 
лигини бақолаш иқгисодиётни бо- 
шқариш тизимини янада чукурлаш- 
тириш, такомиллаштириш ва либе- 
раллаштириш бўйича жиддий эхти- 
ёж мавжудлигини кўрсатмокда.

Биринчи навбатда, хусусий мулкнинг 
ҳукуқ ва ҳимоясини мустаҳкамлашимиз, 
ҳэр қайси хусусий мулкдор қонуний йўл 
билан қўлга киритган ёки яратган ўз 
мулкининг дахлсизлигига асло шубҳа 
қилмаслигини таъминлайдиган ишонч- 
ли кафолатлар тизимини яратишимиз 
зарур. Ҳар бир тадбиркор аввало шуни 
аниқ-равшан билиб олиши керакки, 
давлат хусусий мулкдор қукуқла- 
рининг химоячисидир. Шунинг учун 
ҳэм тадбиркорлар ўз бизнесига беха- 
вотир инвестиция киритиши, ишлаб чи- 
кэриш фаолиятини кенгайтириши, маҳ- 
сулот ҳажми ва олаётган даромадини 
кўпайтириши, ўз мулкига ўзи эгалик 
қилиши, фойдаланиши, тасарруф эти- 
ши лозим. Айни шу мақсадда бозор 
иқтисодиётининг негизи ҳисоблаиган 
хусус^1,й мулкка нисбатан давлат .т,9̂ л̂ 9“ 
нидан берилаётган асосий кафолатлар- 
ни мустаҳкамлашга қаратилган «Хусу- 
сий мулкни химоя қилиш ва мулк- 
дорлар хуқуқларининг кафолатла- 
ри тўғрисида»ги Қонунни ишлаб чи- 
қиш ва қэбул қилиш зарур.

Шунингдек, бошқарув тизимини та- 
комиллаштириш, ортиқча бюрократик 
тўсиқларни бартараф этиш мақсадида 
«Тадбиркорлик фаолияти соқасида 
рухсат бериш тартиб-қоидалари 
тўғрисида»ги Қонунни ишлаб чиқиш 
ва қабул қилиш муҳим аҳамият касб 
этади. Бунда тадбиркорлик фаолияти- 
ни юритиш учун зарур бўлган рухсат 
бериш тартиб-қоидаларининг қэтъий 
чекланган рўйхати ва турларини аниқ 
белгилаб кўйиш, қонунда назарда ту- 
тилмаган ортиқча рухсатнома ва 
рухсат бериш тартиб-қоидалари- 
нинг янги турлари киритилишини 
қонун билан кескин такиқпаш за-
РУР-

Ўйлайманки. бугунги кунда кичик биз- 
нес ва тадбиркорликни кенгайтириш 
учун бизнеснинг янги ташкилий- 
хукукий шакли сифатида оилавий 
бизнесни қонуний белгилаб кўйиш 
вақти кепди. Мамлакатимизда бизнес- 
ни ташкил қилишнинг ушбу шакли биз- 
несни юритишда юзага келган миллий 
анъаналаримизга, хўжалик юритиш фа- 
олиятининг мавжуд ҳолатига тўла мос 
келади. Ишончим комилки, бундай 
бизнесни ташкил қилишнинг қонунчи- 
лик базаси яратилса, оилавий бизнес- 
нинг ҳуқуқий кафолатларини кучайти- 
риш, иқтисодиётнинг турли соҳалари- 
да унинг жадал ва кенг ривожланиши 
ва янги иш ўринларининг очилишига 
шароит туғилади.

Сизларга яхши маълумки, жаҳон мо- 
лиявий-иқтисодий инқирози даврида 
мамлакатимиз молия-банк тизими ўзи- 
нинг барқарор ва ишончли эканини ис- 
ботлади. Шу билан бирга, бу тизим- 
нинг янада мустаҳкамланиши хусусий 
банклар ва хусусий мулкка асос- 
ланган лизинг, суғурта компания- 
лари, кредит уюшмалари, микро- 
молиявий таш килотлар каби 
молиявий институтларни ташкил 
этишнинг қонунчилик асосларини 
шакллантириш хисобидан банк-мо- 
лия сохэсига хусусий капитални 
жалб килиш билан хэм боғлиқ. Бу 
эса банк ва бошқа молиявий хизмат- 
лар бозорида рақобатнинг кенгайиши 
хэмда мижозларга хизмат кўрсатиш си- 
фатининг ошишига имкон беради ва 
энг юксак халқаро стандартлар тала-

бига мос замонавий бозор инфрату- 
зилмасининг ривожланиши учун ша- 
роит яратади.

Юртимизда ўтган йиллар давомида 
бозор иқтисодиёти соҳасидаги ўзга- 
ришларнинг ишончли қонунчилик ба- 
засини шакллантириш борасида амал- 
га оширилган улкан ишлар ҳеч кимга 
сир эмас, албатта. Буларнинг барчаси- 
ни эътироф этган ҳолда, мавжуд қонун- 
ларимизнинг кўпчилигини уларни 
қўллаш амалиёти ва мамлакатимизда 
бозор муносабатлари ривожланиши- 
нинг ҳозирги даврдаги янги реал ҳола- 
тидан келиб чиқиб, жиддий қэйта кўриб 
чиқиш зарур.

Мисол учун, мамлакатимиздаги де- 
ярли барча ишлаб чиқариш объектла- 
ри акциядорлик компаниялари прин- 
ципи бўйича ташкил этилган, аммо 
улар ўз мақомига қэй даражада мос 
ҳолда фаолият юритмоқда ва ўз 
ҳуқуқларидан қандай фойдаланмокда, 
деган саволни ўзимизга бериб кўрай- 
лик. Акциядорлик компаниялари ўзла- 
рининг бозор муносабатларига мос ма- 
қомига мувофиқ фаолият юритиши учун 
яна қандай механизмларни ҳаракатга 
келтириш зарур?

Шу муносабат билан «Акциядорлик 
жамиятлари ва акциядорларнинг 
Хукуқпарини химоя қилиш тўғриси- 
да»ги Қонунни танқидий қайта кўриб, 
янги таҳрирда ишлаб чиқиш ва қабул 
қилиш ҳэмда унда корпоратив бошқэ- 
рув ва назорат органларининг ваколат- 
лари, ҳукуқлари ва жавобгарлигини яна- 
да аниқ белгилаш лозим. Ушбу қонун- 
даги акциядорлик жамиятларининг Ку- 
затувчилар кенгашлари, умумий йиғи- 
лишлари, тафтиш комиссияларининг 
роли ва аҳамиятини ошириш, минори- 
тар, яъни қўлида акцияси кам бўлган 
акциядорларнинг кафолатларини 
кўпроқтаъминлаш, барча,акциядорлар- 
ни ва бўлажак инвесторларнинг акция- 
дорлик компаниялари фаолияти тўғри- 
сида ахборот олиш имкониятларини 
кенгайтиришни кўзда тутиш айни муд- 
дао бўлур эди.

Ҳозирги вақтда яна бир муҳим маса- 
ла —  мамлакатимиз иқгисодиётида 
кичик бизнес, биринчи навбатда 
хусусий тадбиркорликнинг роли ва 
улушини янада кенгайтиришни таъ- 
минлай оладиган қонунларни қабул 
килиш масаласи биз учун долзарб 
бўлиб қолмоқда.

Ўзбекистоннинг бу йилги ялпи ички 
маҳсулотида кичик бизнеснинг улуши 
50 фоиздан ортиб бораётганига қара- 
масдан, афсуски, бу соҳа реал иқтисо- 
диётимизда, авваламбор саноатда етак- 
чи ўринни эгаллай олмаяпти. Ушбу ва- 
зифани ҳал этиш учун «Тадбиркор- 
лик фаолияти эркинлигининг кафо- 
латлари тўғрисида»ги Қонуннинг 
янги таҳририни тайёрлаш зарур. Бу 
қонунда кичик бизнес ва хусусий тад- 
биркорлик субъектларини ташкил 
қилиш йўлларини соддалаштириш, 
уларнинг фаолияти учун кўпроқ эркин- 
ликлар беришни кўзда тутиш лозим. 
Ушбу секторни кредитлаш, ресурслар- 
дан фойдаланиш, давлат буюртмала- 
рини олиш, тадбиркорлик субъектла- 
ри ишлаб чиқараётган маҳсулотларни 
сотиш учун янги имтиёзлар бериш, хал- 
қаро амалиётга мувофиқ даромадлар- 
нинг йиллик декларацияси шаклига 
босқичма-босқич ўтиш, молия ва ста- 
тистика ҳисоботлари тизимини янада 
соддалаштириш, жумладан, бундай 
ҳисоботларни ваколатли давлат орган- 
ларига электрон шаклда такдим этиш 
каби механизмлар ҳисобидан қўллаб- 
қувватлаш масалалари ҳам қонунда ўз 
аксини топиши даркор.

Ҳаммамиз яхши тушунамизки, бозор 
муносабатларининг асоси бўлган ра- 
қобатни ривожлантиришда монополия- 
га қэрши қонун ҳужжатлари катта роль 
ўйнайди. Аммо, амалдаги «Товар бо- 
зорларида монополистик фаолият- 
ни чеклаш ва рақобат тўғрисида»- 
ги Қонун бугунги кунда эскирди ва 
замон талабларига жавоб бермай 
қолди. Шуни эътиборга олган 
қолда, «Рақобат тўғрисида»ги янги 
қонунни ишлаб чиқишимиз ва 
қабул қилишимиз зарур. Ушбу 
қонунда монополистик фаолиятни на- 
фақат товарлар бозорида, балки мо- 
лия бозорларида хэм тартибга солиш- 
ни назарда тутиш лозим. Шунингдек, 
биржа савдоларида ҳам монополияга 
қэрши механизмларни, акцияларни со-

тиб олиш, қўшиш ва бирлаштириш 
битимларини тартибга солиш ва назо- 
рат қилиш тартиб-қоидаларини сод- 
далаштириш бўйича нормаларни ушбу 
қонунга киритиш мақсадга мувофиқ- 
дир.

Ҳозирги кунда мамлакатимизда ялпи 
ички маҳсулотнинг 80 фоиздан орти- 
ғини нодавлат сектор таъминламоқда. 
Тан олишимиз керакки, 1991 йилда 
қэбул қилинган «Давлат тасарруфи- 
дан чиқариш ва хусусийлаштириш 
туғрисида»ги Қонун, ўтган давр мо- 
байнида 80 тадан ортиқ қонуности ҳуж- 
жати унга уйғунлаштирилганига қара- 
масдан, бугун қайта кўриб чикиш- 
ни ва янги тахрирда қабул килиш- 
ни талаб этмокда.

Мамлакатимизнинг стратегик муҳим 
тармоқлари ва корхоналарида акция- 
ларнинг назорат пакети, таъбир жоиз 
бўлса, «олтин» акцияларни давлат их- 
тиёрида сақлаб қолган ҳолда, иқтисо- 
диётнинг энг муҳим етакчи тармоқла- 
рига хусусий инвесторларни жалб 
қилиш ва уларда нодавлат сектор улу- 
шини янада кенгайтириш зарур. Бунда 
бўлажак инвесторларнинг барча тои- 
фаларига хусусийлаштириш жараёнла- 
рида тенг шароит яратишни таъмин- 
лаш, уларда хусусий сектор иштиро- 
кини кенгайтириш, хусусийлаштириш 
битимларининг очиқлиги ва ошкорали- 
гини кўзда тутиш лозим.

Юқорида таъкидлаб ўтилган ғоят му- 
ҳим аҳэмиятга молик қонунларни тако- 
миллаштириш билан бирга, Ўзбекис- 
тонда амалга оширилаётган бозор ис- 
лоҳотларининг суръати ва мантиқий та- 
лабларидан келиб чиққан ҳолда, эр- 
кин бозор иқтисодиёти муносабатла- 
рини янада ривожлантиришга хизмат 
қиладиган бир қатор қонунлар қабул 
қилишни ҳаётнинг ўзи тақозо этмокда. 
«Кредит бюролари фаолияти ва кредит 
ахбороти алмашуви тўғрисида», «Гаров 
реестри т^ғ[4исида», «Риэлто(5лик фао- 
лияти тўғрисида», «Инвестиция ва пай 
фондлари тўғрисида», «Инновациялар 
ва иқтисодиётни модернизация қилиш 
тўғрисида»ги ва бошқа янги қонунлар 
шулар жумласидандир.

Яна бир муҳим масала.
Мамлакатимиз иқгисодий тараққиё- 

тининг энг муҳим истиқболлари ва ус- 
тувор йўналишларини белгилаб олар 
эканмиз, биз ички эҳтиёжнинг ўсиши- 
га алоҳида эътибор қаратишимиз ке- 
рак бўлади. Жаҳон молиявий-иқтисо- 
дий инқирози оқибатларини юмшатиш- 
га қаратилган Инқирозга қарши чора- 
лар дастурида ана шундай ёндашув асо- 
сида иш тутганимиз ўтган йилларда 
ўзини тўла оқлади. Таъкидлаш керак- 
ки. бугунги кунда Осиёдаги кўплаб мам- 
лакатлар айнан шундай позицияга амал 
қилиб келмоқда.

Шундан келиб чиққан ҳолда, бизнинг 
яқин истиқболдаги энг муҳим вазифа- 
миз бошлаган ишларимизни изчил да- 
вом эттириш —  истеъмол талабини 
кенгайтириш мақсадида социал со- 
қани ривожлантириш, мехнатга хэқ 
тўлашни янада ошириш, хизмат 
кўрсатиш секторини, инфратузил- 
ма объектларини ривожлантириш- 
га, транспорт ва коммуникация 
лойихдлари амалга оширилишига 
алохида эътибор беришдир.

Муҳтарам мажлис кэтнашчилари!
Ҳурматли депутатлар!
Сўзимни якунлар эканман, мамлака- 

тимизда демократик ислоҳотларни яна- 
да чуқурлаштириш ва фуқаролик жа- 
миятини ривожлантиришнинг таклиф 
этилган Концепцияси Ўзбекистонни 
ислоҳ этиш ва модернизация қилиш 
борасида биз қарийб 20 йил олдин 
бошлаган жараённи давом эттириш 
бўйича Олий Мажлис томонидан узоқ 
муддатли аниқ ҳэракат дастурини иш- 
лаб чиқиш ва амалга ошириш учун асос 
бўлади, деб ишонаман.

Менинг сизларга мурожаатим, даъ- 
ватим шуки, бугунги кунда амалга оши- 
рилаётган ислоҳот ва янгиланишлар 
жараёни бутун жамиятимиз, саховатли 
заминимизда яшаётган ҳар қайси ин- 
сонни амалий ишларга сафарбар эта- 
диган умумий мақсадга айланиши учун 
барча имкониятларни ишга солайлик, 
эл-юртимиз манфаати, она Ватанимиз- 
нинг равнақи ва келажаги учун бир 
ёқэдан бош чиқариб меҳнат қилайлик.

Шу йўлда барчангизга сиҳат-сало- 
матлик, бахт ва омад, ғайрат-шижоат 
тилайман.

Куч АДОЛАШ
МУАССИС:

Ўзбекистон Республикаси
Олий суди

Б аш ^т т ш т к
Шодикул ХАМРОЕВ

Газета Ўзбекистон Матбуот ва ахборот 
агентлиги томонидаи 030 рақам билан

рўйхатга олииган.

